
Ds. Schalk Strauss

Tien ankers vir die vaarwater
van enkellopendheid

REDAKSIONEEL

Daar het al vele uitgawes verskyn wat op die huwelik of bepaalde aspekte van verhoudings gefokus het. Aangesien

die mens as ’n verhoudingswese geskape is en ons teologie ook aan die konsep van ’n verhouding verbind word

(verbond, bruid/Bruidegom), is ons maklik geneig om enkellopendheid (en die enkellopende) soos Aspoestertjie

te hanteer. Tog is daar vele gelowiges wat hulself in die vaarwater van enkellopendheid bevind. Dit is dikwels

’n onstuimige en ongenaakbare see met 'n warboel van emosies, vrae, onsekerheid, vrees en bekommernis.

In hierdie uitgawe wil ons die kerk aanmoedig om nie
alleenlopendes as stiefkinders te behandel nie, maar
om hulle daadwerklik, sinvol en met deernis te bedien.
Terselfdertyd wil ons hulle wat hulself in hierdie bootjie
bevind, bemoedig en bemagtig om doelgerig as gelowi-
ges tot eer van God te leef. Die volgende tien ankers is
daarop gemik om die alleenloperbootjie regop en koers-
vas te hou, te midde van die maalkolke wat dikwels in
hierdie eensame waters aangetref word.

Vertrou God se voorsienigheid
1 As gelowiges erken ons dat God soewerein is. Ons

buig voor sy opperheerskappy as die Een wat in sy
alwysheid weet wat die beste vir ons lewens is. Ons erken
dat sy weé nie ons weé is nie (vgl. Jes. 55:8). Daarmee
gee ons toe dat Hy beter as ons weet wat ons nodig het
en wanneer ons dit nodig het. Ons erken immers dat
Hy met ons weé goed bekend is (vgl. Ps. 139:3). Ons
bid daarom ook: Laat u wil geskied, want ons vertrou
sy voorsienigheid. Sy voorsienigheid word nie eers n
realiteit wanneer ek 'n lewensmaat vind nie, maar ook
wanneer Hy in my alleenheid steeds in my behoeftes
voorsien, sodat ek n vervulde lewe kan leef.

Jou oog moet reg wees
2 Maar as jou oog verkeerd is, sal jou hele liggaam

donker wees (Mt. 6:23). Hiermee bedoel die Here
Jesus dat ons fokus of ons prioriteite reg moet wees.
In Psalm 27:4 help Dawid ons om te verstaan wat dit
beteken: Een ding het ek van die HERE begeer, dit sal ek
soek: ... om die lieflikheid van die HERE te aanskou en te
ondersoek ... Ons doelwit in hierdie lewe is nie primér
om 'n lewensmaat te vind nie, maar om ons in die lief-
likheid van die HERE te verlustig.

Huwelikstatus bepaal nie identiteit nie
3 In aansluiting hierby is dit belangrik om te ont-

hou dat nég my identiteit, n6g minder my waarde
in God se o€, deur my huwelikstatus bepaal word. Ek
word nie gedefinieer deur my huwelikstatus nie, maar
deur my verhouding met die hemelse Bruidegom. My
waarde 1€ nie in 'n lewensmaat se eksklusiewe liefde nie,
maar in my Verlosser se allesopofferende liefde waar-
deur Hy Homself vir sy bruid oorgegee het (vgl. Efés.
5:25). Omdat jy kostelik is in my oé, hooggeag is, en Ek
jou liefhet, daarom gee Ek mense in jou plek en volke vir
jou lewe. Hierin 1&€ my waarde.

Jy is nie alleen nie
4Enkellopendheid veronderstel dikwels eensaam-

heid, maar nooit Godverlatenheid nie. Christus het
uitgeroep: My God, my God, waarom het U My verlaat?
sodat ons nooit s6 alleen hoef te wees nie. My vader en
my moeder (en my lewensmaat) mag my verlaat, maar
die Here sal my aanneem (vgl. Ps. 27:10). In my een-
saamheid is ek dus nooit alleen nie. Die belofte dat God
my nooit sal begewe en nooit sal verlaat nie (vgl. Hebr.
13:5), maar my soos n skaduwee aan my regterhand
sal vergesel (vgl. Ps. 121:5), geld ook vir die eensames.

Jy is reeds deel van ’n familie
5 Aardse familiebande is tydelik van aard. Hieraan

herinner die Here Jesus ons wanneer Hy die Sad-
duseérs met dié woorde teregwys: Want in die opstanding
trou hulle nie en word ook nie in die huwelik uitgegee nie,
maar is soos engele van God in die hemel (Mt. 22:30).
Wanneer die Here Jesus sy hand oor sy dissipels uitsteek
en verklaar: Dddr is my moeder en my broers, bevestig
Hy daardeur dat 'n meer intieme verbintenis as aardse

familiebande moontlik is. Wie deur die band van vrede
as lede van die liggaam van Christus aan mekaar verbind
is, beleef 'n inniger verbintenis as wat 'n bloedverbintenis
ooit kan wees - 'n verbintenis wat tot in ewigheid strek.

Leef jou roeping uit waar jy is
6 Gelowiges — getroud of ongetroud — word opge-

roep om die tyd uit te koop (vgl. Efés. 5:16). Dit
beteken om die beste gebruik te maak van elke geleent-
heid. Ons word nie opgeroep om te wag vir die régte
geleentheid (huwelik) voordat ons ons roeping begin
uitleef nie. Waar ek néu is en in die omstandighede
waarin God my noéu geplaas het, is waar ek veronderstel
is om my roeping uit te leef.

Tel jou seéninge
Ons is geneig om eerder ons seéninge te meet as

om dit te tel. Ons meet dit aan wat ander het, ter-
wyl ons vergeet van dit wat God in soveel oorvloed in ons
lewens uitgestort het. Om jou seéninge te tel, behels om
vergenoeg te wees met die omstandighede waarin jy is
(vgl. Filip. 4:11). Dit beteken nie 'n neerslagtige en gelate
aanvaarding van jou neerdrukkende omstandighede
nie, maar vreugdevolle omhelsing van dit wat God aan
jou toevertrou het met die oog op sy verheerliking. Vra
jouself dus af: Wat het ek in my enkellopende toestand
wat ander nie het nie, wat ek in diens van die Koning
en sy koninkryk kan aanwend?

Eerlike selfondersoek
8 Wees gereed om as begenadigde en vrygespreekte

jouself eerlik in die lig van die Skrif te ondersoek

en die nodige aanpassings te maak. In sommige gevalle
mag dit dalk eerder nodig wees dat die enkellopende sy
sondes bely en laat staan, as wat hy vrede hoef te maak
met sy enkellopende toestand. Enkellopendheid is dalk
nié waar jy moet wees nie. Jou sondes van selfbevredi-
ging, eiesinnigheid en sorgelose gemak staan dalk in die
pad van dit waartoe God jou eintlik geroep het. Bely dit
en laat staan dit.

Soek wysheid
9 Enkellopendes is dikwels geneig om hul gevoe-

lens vir hulself te hou. Buiten vir die feit dat hulle
nie iemand spesiaal het om dit mee te deel nie, loop
hulle, uit vrees vir bejammering, nie graag daarmee
op die mou rond nie. Dit is egter nodig om jou laste
te deel met iemand wat jou geestelik kan bystaan, met
wyse raad kan ondersteun en kan help om 'n Bybelse
perspektief te behou. Daarom: Verkry wysheid, verkry
insig ... (Spr. 4:5).

Soek ’n maat, nie ’n skouperd nie
1 O Moet nooit ophou om te soek en gereed te
wees vir wanneer God 'n wending in jou lewe
bring nie. Hou egter in gedagte dat God vir Adam 'n
hulp gemaak het wat by hom pas (vgl. Gén. 2:18) en nie
n skouperd om mee te spog nie. As jy dus soek, soek

n pasmaat. Soek jou wederhelf. Soek die een wat jou
sal help om te wees wat jy nie op jou eie kan wees nie.

“Mense is eensaam omdat hulle die boublokke
waaroor hulle beskik, vir mure gebruik in plaas
van briie” - CS Lewis.©®

LERAARS
Beroepe ontvang
Ds. JH Bisschoff (Gordonia) na Standerton.

Tydelike met die ewige verwissel

* Ds. MJ van Schalkwyk (emeritus) is op 20 Junie
2021 oorlede. Sy vrou, mev. Lettie van
Schalkwyk, is op 3 Julie 2021 oorlede.

* Mev. Adelade Boshoff, eggenote van ds. Adam
Boshoff, is op 20 Julie 2021 oorlede.

Ons bid almal se naasbestaandes die troosryke
bystand van die Here toe. Mag Hy u en u geliefdes
in sy genade toevou.

SKOOLKWARTALE 2021*
Derde kwartaal: 26 Julie — 1 Oktober
Vierde kwartaal: 11 Oktober — 15 Desember

CVO-SKOOLKWARTALE 2021*
Derde kwartaal: 12 Julie — 1 Oktober
Vierde kwartaal: 11 Oktober — 8 Desember

*Ons sal probeer om by te bly met al die veranderings.

DIE BOODSKAPPER
Wil u graag in Die Boodskapper adverteer?

Stuur 'n e-pos na boodskapper@apk.co.za indien u
enige navrae het.

Inskrywing 2021 - Elektronies

Om elektronies op Die Boodskapper in te teken, stuur
'n e-pos na boodskapper@apk.co.za en ontvang die
nuutste uitgawe interaktief en in volkleur teen R140 per
jaar (slegs die helfte van die gedrukte prys).

Lees vorige uitgawes van Die Boodskapper aanlyn by:
www.apk.co.za/tydskrifte/

Advertensietariewe 2021

mm
(hoogte x
breedte)

Prys

Grootte Volkleur

(swart & wif)

FEES- EN OPENBARE VAKANSIEDAE* 2021

24 September*

Openbare vakansiedag

10 Oktober

Krugerdag

31 Oktober

Hervormingsfees

16 Desember*

Geloftedag

25 Desember*

Christusfees

26 Desember*

Openbare vakansiedag

27 Desember*

Openbare vakansiedag

FEES- EN OPENBARE VAKANSIEDAE* 2022

1 Januarie*

Nuwejaarsdag

1/16 blad 40x90 mm R190 Nie beskikbaar

1/8 blad 65 x 90 mm R480 Nie beskikbaar
R2 200

1/4 blad 124 x 90 mm R990 (slegs b.0)

1/2 blad 124 x 180 mm R1 700 Nie beskikbaar

Volblad 246 x 180 mm R2 800 Nie beskikbaar

Binne-agter - 1/2

inelen e aisEED) 148 x 200 mm Volkleur R3 500

Binne-agter - vol

(indlien beskikbaan) 297 x 210 mm Volkleur R5 200

Agterblad - 1/2

Gelten e Piaeer) 148 x 200 mm Volkleur R3 800

Agterblad -vol 507, 510 mm | Volkleur R6 300

(indien beskikbaar)

21 Maart* Openbare vakansiedag
6 April Van Riebeeckdag

15 April* Goeie Vrydag

18 April* Gesinsdag

27 April* Openbare vakansiedag
1 Mei* Openbare vakansiedag
2 Mei* Openbare vakansiedag
26 Mei Hemelvaart

31 Mei Republiekdag

5 Junie Pinksterfees

16 Junie* Konsentrasiekampdag

50% afslag op R1 000 en meer indien AP-kerksake geadverteer word.

9 Augustus*

Openbare vakansiedag

Bankinbetalingsbesonderhede:
Rekeningnaam: APK ¢ ABSA Tjekrekening: 214 014 3068
Elektroniese takkode: 632 005

Gebruik die DB-nommer wat aan u foegeken word as betalingsver-
wysing. Sodra ons u advertensie ontvang, stuur ons vir u die DB-nommer.

Verskyningsdatums 2021

14 Augustus GRA-dag

24 September* Openbare vakansiedag
10 Oktober Krugerdag

30 Oktober Hervormingsfees

16 Desember* Geloftedag

25 Desember* Christusfees

26 Desember*

Openbare vakansiedag

Maand I;c::zki?ezr Verskyningsdatum
Oktober 2021 11 Augustus 21 September
November 2021 16 September 26 Oktober
Des. 2021/Jan. 2022 14 Oktober 25 November

BEKENDES IN LONDEN?

Daar is 'n gemeente in Londen. Gee gerus die
name van u familielede of bekendes wat bediening
nodig het, aan Francois van der Lith deur. Sy
kontaknommer is: +44 771 869 8137; e-pos:
engeland@apk.co.za

ﬁ Is jy nog nie deel van die AP Kerk se ampte-

like Facebook-blad nie? Gaan "hou van” ons
blad by www.facebook.com/apkerk en word
deel van ons aanlyngemeenskap waar ons
daagliks nuus uit die kerkverband deel.

YouTube: Is jy al ingeskryf op Lig in Duisternis
Produksies se YouTube-kanaal? Gaan gerus
na https://bit.ly/2y3q1Jk en teken in
(“subscribe”) om op hoogte te bly van ons
jongste produksies.

@ ONTVANG DIE WOORD

Dr. Tim Keller

Skriflesing: Gén. 29:14-35

akob, kleinseun van Abraham, se familie is deur ge-
nade uitverkies, maar ook deur lyding beproef. Uit
hulle nageslag kom die Profeet van profete, die Priester
van priesters, die Koning van konings, die Here van here.
Isak, Jakob se vader, gee nie ag op die profesie van
die HERE dat die oudste die jongste sal dien nie; dat die
jongste die saad vir die toekomstige verlossing is nie.
Hy verkies Esau bo Jakob en sy ongehoorsaamheid ver-
oorsaak verwoesting in albei seuns se lewens: Esau is
moedswillig, trots, sonder selfbeheersing en Jakob is 'n
leuenaar, bedrieér, manipuleerder. Hy bedrieg sy vader,
steel sy broer se eersgeboortereg en vlug vir sy lewe na
sy oom aan moederskant. Jakob is sy lewe kwyt en hy
wonder wie hy daarvoor kan blameer.

Laban se plot

Laban neem Jakob onder sy vlerk. Hy sien gou Jakob
se uitstekende bestuursvermoé raak - sy skaapboerdery
floreer. Jakob word die antwoord op sy sug na rykdom.
Hy bied vir Jakob werk aan en as betaling vra Jakob die
hand van sy jongste dogter, Ragel. Nou kan hy Jakob se
bekwaamheid tot sy voordeel gebruik, maar belangriker
- hy weet nou ook waar sy achilleshiel is: Ragel.

Dit begin lyk asof Jakob sy moses in Laban teége-
kom het. Albei is leuenaars en bedrieérs, maar Laban se
onderduimse ondervinding gee hom die oorhand. Hy
gaan nou twee vlieé met een klap doodslaan: ryk word
en 'n familieprobleem oplos.

Lea se lot

Laban het twee dogters, Lea en Ragel: En Lea het dowwe
o0é gehad, maar Ragel was skoon van gestalte en mooi van
aansien (Gén. 29:17). Laban het 'n probleem: Hoe sou
hy die onaansienlike Lea getroud kry? Jakob word sy
oplossing: Dit is beter dat ek haar aan jou gee as aan 'n

Die meisie wat niemand
wou hé nie!

ander man (Gén. 29:19). Na sewe jaar is Jakob verheug -
hy gaan Ragel kry en daarmee saam 'n nuwe, beter lewe.

Na die huweliksfees deel Jakob en sy bruid die huwe-
liksbed. Maar die anderdagmore — daar was dit Lea! Wat
het u my nou aangedoen? Waarom het u my dan bedrieg?
vra Jakob (Gén. 29:25). Jakob se leuens haal hom in en
Lea word die slagoffer van twee mans se bedrieéry: Sy
is getroud met 'n man wat haar suster liethet en haar pa
het haar as 'n onaansienlike hindernis weggegee.

Jy doen nie sonde nie, sonde doen jou

Mense dink dat daadsonde 'n afgehandelde saak is.
Allermins! Sonde stel n vernietigende krag vry wat 'n
onbepaalde rimpeleffek op ander se lewens het. Jakob
doen dieselfde aan Lea as wat Isak aan hom gedoen het.
Jakob se liefdeloosheid jeens Lea veroorsaak dat haar
kinders Ragel se kinders haat. Hulle verkoop Josef en
lieg vir Jakob daaroor, net soos Jakob ook vir Isak met
leuens bedrieg het.

Die ganse lewe word gekenmerk deur kosmiese
ontnugtering
Die oggend na Jakob se huweliksfees is dit nie Ragel nie,
maar Lea (Gén. 29:25). Hierdie is n sinspeling op die
ontnugtering wat elke mens daagliks na die sondeval
ervaar. Dit maak nie saak waarop mense hulle hoop stel
nie: die huwelik, kinders, ensovoorts. Daar is geen aardse
plaasvervanging vir die paradys se eens volmaakte geluk
nie. CS Lewis beskryf dit s6: “Die meeste mense, indien
hulle ooit geleer het om in hulle eie harte te kyk, weet
dat hulle iets wil hé, dat hulle dit ernstig wil hé, maar
dat dit nie in hierdie wéreld te vinde is nie”

Noég 'n goeie huwelik, nég pragtige kinders kan die
diepste begeerte na volmaakte geluk bevredig - die an-
derdagmore is dit steeds Lea!




Hierdie ontnugtering kan verskillende reaksies ontlok
wat ook ’n invloed op die res van die lewe het: (1) n
Mens blameer dit wat jy het en soek 'n beter man of n
beter vrou; (2) jy blameer jouself en laat toe dat selthaat
jou kasty; (3) jy blameer die lewe en verloor alle hoop en
(4) jy blameer jou siening van die werklikheid. As daar
dan niks in hierdie wéreld is wat jou ooit gelukkig kan
maak nie, beteken dit dan dat jy vir iets buite hierdie
wéreld geskape is. Hoe jy kies maak van jou n dwaas,
n selthater, 'n sinikus 6f 'n Christen.

Jy vererger jou lewenstoestand deur afgodery
Afgodery is die probleem, want jy plaas jou hoop op
afgode om geliefd te voel, om sin aan jou lewe te gee.
Jakob wou 'n pragtige vrou trou om sin aan sy lewe te
gee. Lea het haar hoop op kinders geplaas om liefde te
wen. Wanneer jou kaartehuis balanseer op 'n volmaakte
huwelik of gesinslewe, gaan dit ineenstort. Die Bybel
waarsku teen afgodery soos dié van Jakob en Lea - kon-
serwatiewe, tradisionele afgode. Weer en weer hoor ons
Lea sé: “Nog n seun!” Sy bly egter ongeliefd; haar afgode
stort haar dieper die ontnugtering in.

God werk met swak mense

Sommige mense raak ontsteld oor die aard van Bybel-
verhale. Waarom al die voorbeelde van rugstekery,
dwaasheid, leuens? Die Bybel moet mos vertel van
deugsaamheid en eerbaarheid, van helde en heldinne.
Ons dink s6, omdat ons die evangelie nie verstaan nie.

Die Bybel vertel van manne en vroue met wie God
aanhou werk ten spyte daarvan dat hulle teen die prik-
kels skop: hulle soek nie sy genade nie; hulle verdien nie
sy genade nie; hulle waardeer nie sy genade nie, selfs
nadat Hy hulle daardeur red.

Ander godsdienste vertel van 'n god wat aan die bo-
punt van 'n leer, wat tussen hemel en aarde strek, staan.
Van bo af beveel hy: “Doen goed; doen meer” Die Bybel
vertel van die Christelike God wat nié aan die bopunt
van 'n leer staan nie, maar wat sy Seun afgestuur het om
die leer te wees. Hy sé nie: “Doen beter; doen meer” nie.
Hy sé: “My Seun sal afkom en die lewe leef wat jy moes
leef en die dood sterf wat jy verdien.”

Daarom is Bybelverhale nie voorbeeldverhale van
navolgenswaardige helde nie. Dit is verhale van swak
mense soos ek en jy, na wie God in menslike gestalte
gekom en swak geword het om vir ons sondes te betaal.

God werk deur swak mense
Laban het Lea en Jakob albei benadeel. God het Laban
egter gebruik om Jakob tot sondebesef te dwing. Waar-

om maak Jakob nie stem dik teenoor Laban na sy skelm-
streek met Lea nie? Jakob het besef dat Laban dit doen
waaraan hy self skuldig is. Hy sien homself in Laban
en hy haat wat hy sien.

God werk in swak mense

Daar is twee Hebreeuse woorde wat in die Ou Testament
gebruik word om na God te verwys: Elohim en Jahwe.
Elohim word vertaal met God, wat verwys na die Groot
Een - ’n naam wat in alle godsdienste gebruik word. Toe
God Homself aan Abraham, Isak en Jakob bekendgestel
het, het Hy aan hulle nuwe name - persoonlike name -
gegee. Hy gee sy persoonlike Naam, Jahwe, aan diegene
vir wie Hy ook sé: “Ek wil hé dat jy my belofte glo, dat
Ek deur jou nageslag die wéreld sal verlos.”

Lea gebruik telkens nd die geboorte van 'n kind die
Naam Jahwe, HERE. Sy moes geweet het van die belofte
van verlossing deur Abraham se nageslag. Sy hou vas
(alhoewel eers huiwerig) aan die HERE, die God wat
deur genade verlos.

Aanvanklik sé sy na elke geboorte: “Nou sal my man
my liethé)” maar dan: “Dié keer sal ek die HERE loof”
Haar man; haar kinders, word op die agtergrond geskuif
- sy kies die HERE wat verlos. T6é word Juda gebore.

God kom nou na Lea en sé: “Jy sal die moeder van
Jesus wees,” want Juda was die saad van die Verlosser
wat sou kom. Lea gryp met geloof vas aan die Goddelike
uitkoms en kry haar lewe terug uit die hand van almal
wat dit deur hulle optrede wou verwoes. Sy is Jakob n
tree voor — sy verstaan die evangelie.

Die HERE kies Lea, want die HERE het gesien dat Lea
die nie-geliefde was (vgl. Gén. 29:31). Die Ou Testament
wys ons wat die Nuwe Testament ons vertel. God het
hulle lief wat nie geliefd is nie. Meer as dit: Hy wys n
ongeliefde vrou op haar hemelse Bruidegom.

Die Bybel leer ons dat Jesus Christus die Bruidegom
en ons die bruid is. Ons lyk soos 'n Lea, maar Hy sien 'n
Ragel. Dit is die evangelie. God kies die dwase om die
wyse te beskaam; die swakke om die sterke te beskaam,
sodat ons sy genade kan verstaan.

In die hemel het ons 'n Vader wat met ons onvol-
maakte vaders op aarde werk, 'n Huweliksmaat wat die-
selfde doen. Lea kry haar lewe terug. Sy hoef nie bitter
te wees nie; sy hoef nie te haat nie; sy hoef nie te lieg
nie; sy hoef nie ander te blameer vir haar bedrieglike
hart nie. Sy hoef maar net te sé: “Nou sal ek die HERE
loof” Dit is die verskil tussen verlossing deur genade en
verlossing deur werke.

1 Geneem uit die Timothy Keller Sermon Archive, Logo’s 9. Vertaal en verkort
deur Charlotte Moller.

HOOFARTIKEL

Ds. Ruan Combrink

ie Bybel draai nie doekies om oor hoe die mens se

lewe ingerig behoort te word nie: Die huwelik tus-
sen één man en één vrou (vgl. Gén. 2:24), waaruit kin-
ders voortgebring word (vgl. Gén. 1:28). Die Here Jesus
self haal Génesis 2:24 aan as 'n verduideliking van die
huwelik (vgl. Mt. 19:5). Paulus haal die vers weer aan
in Efésiérs 5:31 waar hy die huwelik tussen 'n man en’n
vrou vergelyk met die verhouding tussen Christus en sy
kerk. Die huwelik dien dus die belangrike funksie om
iets te vertoon van Christus se ewige verbintenis met sy
kerk en is inderdaad die norm vir Christene. As dit dan
die geval is, hoe beskou ons enkellopendheid? Is daar
iets soos 'n roeping tot enkellopendheid?

Bybelse perspektiewe op enkellopendheid

By nader oorweging van die saak van enkellopendheid
is veral twee Skrifgedeeltes prominent. In Matthéiis 19,
na die Here Jesus se verduideliking oor die huwelik en
egskeiding, kom die dissipels tot die gevolgtrekking dat
dit nie wenslik is om te trou nie. Die antwoord van die
Here in vers 11-12 kom daarop neer dat om nie te trou
nie, net vir sekere mense beskik is.

In die 1933/53-vertaling word drie kategorieé van mense
beskryf wat ‘onbekwaam’ is om te trou. Die Griekse
woord wat telkens hier gebruik word, is eunuchos. Dit
kan verwys na letterlike kastrasie (In Handelinge 8 word
dit vertaal met “hofdienaar”, aangesien dienaars in ko-
ninklike howe dikwels ontman is ter wille van die koning
se gemoedsrus oor sy harem) of na n verbintenis tot n
selibate lewe. Die Here stel dus hier dat dit slegs goed
is om nie te trou nie as jy van geboorte af nie daarvoor
beskik is nie, of as jy deur toedoen van mense in so n
posisie geplaas is. Beide die eerste twee gevalle blyk te
verwys na fisiese (of selfs verstandelike) gebreke wat n
huwelik onmoontlik maak. Die derde kategorie verwys
na mense wat hulself vrywilliglik verbind tot 'n selibate
lewe ter wille van die koninkryk van die hemele.

Enkellopendes as geroepenes

Die tweede teks van belang is Paulus se behandeling van
die gemeente in Korinthe se vrae oor die huwelik (vgl.
1 Kor. 7). Paulus se stelling dat dit goed is vir 'n man
om 'n vrou nie aan te raak nie (v. 7) en dat dit goed is
vir die ongetroudes en die weduwees om te bly soos hy
(v. 8), is nie soos sommige beweer, n aanduiding dat
enkellopendheid in wese bo die verbintenis in die eg
verhewe is nie. Dit is wel ook nie die geval dat enkello-
pendes as sondige of onvolledige gelowiges beskou kan
word nie. Paulus waarsku teen twee verskillende gevare
wat gelowiges se aandag kan aflei van hul roeping in die
koninkryk. Die gevaar vir getroudes is dat hulle besorgd-
heid oor hul huwelike, 'n afleiding kan raak (v. 33). Die
gevaar vir enkellopendes is dat begeerte die afleiding
of versoeking word (v. 2-5, 9). Die genadegawe waarvan
Paulus praat, is nie om enkellopend te wees nie, maar
om die selfbeheersing te hé ten opsigte van versoeking
en wellus ten einde steeds as enkellopende effektief te
wees in die uitvoering van jou roeping. Hierdie punt
word gestaaf deur vers 17, 20 en 24 se oproep vir elkeen
om te wandel soos God hom dit toebedeel het en te bly
in die staat en die roeping waarin hy geroep is.

Voorbeelde van enkellopendheid

Die Here Jesus se stelling dat sommige hulself verbind
tot 'n enkellopende, selibate lewe, spreek nie van en-
kellopendheid as roeping nie, maar van enkellopendes
as geroepenes. Enkellopendheid is nie die roeping in
sigself nie, maar een van die middele waardeur God
sekere geroepenes in staat stel om besondere rolle in sy
verlossingsplan en sy koninkryk te vervul.

Die voorbeelde wat ons in die Bybel vind van enkel-
lopendheid as deel van 'n roeping, is vir verskeie redes
moeilik om met sekerheid oor te praat. Eerstens word
baie dikwels geen melding gemaak oor mense se huwe-
likstaat nie. Veral onder die profete kan enkellopendheid
moeilik vasgestel word. Die feit dat daar so selde melding




gemaak word van huwelikstaat, is 'n verdere bewys dat
die fokus van die roeping nie op die enkellopendheid is
nie. Enkellopendheid is eerder 'n gevolg en opoftering
wat gemaak word ter wille van die roeping of 'n toe-
stand deur God so beskik vir die uitvoering daarvan.
Tweedens is voorbeelde van enkellopende geroepenes
skaars. Die norm in die Ou en Nuwe Testament was
huweliksluiting, wat gewoonlik op 'n vroeé¢ ouderdom
aangegaan is. In 1 Korinthiérs 9:5 verwys Paulus na die
huwelike van “.. die ander apostels en die broers van
die Here en Céfas ..” en 1 Timotheiis 3:2 en Titus 1:6
aanvaar die huwelik en gesin as norm by ampsdraers
(al sluit dit enkellopendes beslis nie uit nie).

Die aanduidings van enkellopendheid in die Bybel toon
wel voorbeelde van mense wat in besondere posisies
besondere roepings uitgeleef het. Daar kon natuurlik
vele enkellopendes deur die verloop van die geskiede-
nis wees (en daar was sekerlik) wat besondere roepinge
uitgeleef het sonder dat dit noodwendig deel van die
Skrif uitmaak. Daar is immers vandag nog vele sulke
gevalle. In die Bybel is die getuienis van verskeie soorte
enkellopendes wel vir ons opgeteken.

Josef sou baie vrae kon vra oor sy wedervaringe en sou
goed moontlik kon wonder of dit hom ooit beskore
sou wees om te mag trou. Hy moet self vlug voor die
versoeking van Pétifar se vrou voor hy uiteindelik op
30-jarige ouderdom trou (vgl. Gén. 41:46) — 'n baie hoé
ouderdom vir 'n tyd waarin mense in hul tienerjare al
getrou het. Dit is in sy enkellopende jare wat God hom
in die posisie geplaas het om sy volk in die lewe te hou
en sy verlossingsplan uit te voer.

Rut was 'n weduwee en dus 'n enkellopende, hoewel
net vir 'n beperkte tyd, totdat sy weer met Boas getrou
het (vgl. Rut 1:5; 4:13). Dit is egter as enkellopende dat
sy haar trou en sorg aan haar skoonmoeder bewys het,
deel van Israel geword het en die God van Naémi ook
haar God geword het (vgl. Rut 1:16). Sy word uiteindelik
deel van die voorgeslag van Dawid en natuurlik ook
stammoeder van die Here Jesus self (vgl. Mt. 1:1-17).

Jeremia is die duidelikste voorbeeld van iemand wat tot
'n besondere roeping deur die Here geroep is: hy is voor
sy geboorte daarvoor geheilig (vgl. Jer. 1:5) en is beveel
om nie te trou nie (vgl. Jer. 16:14). In hierdie geval is die
rede wat aangevoer word, dat al die mense in die land
onder God se oordeel staan. Geen vrou is dus geskik
nie en die profeet voer sy roeping as enkellopende uit.

Baie bespiegeling bestaan oor Nehemia en selfs Daniél.
Die afleiding dat Nehemia ontman was, is nie onmoont-
lik nie, aangesien dit dikwels die lot van hofdienaars
van heidense konings was. Dit kan egter spruit uit n
misverstand aangesien die woorde vir skinker (vgl. Neh.
1:11) en ontmande baie eenders klink. Ons lees nooit
dat Daniél 'n vrou gehad het nie. Hy is as jong seun
in ballingskap weggevoer en die kans is goed dat hy
ook geen geskikte vrou in Babilonié sou kon vind nie.
Indien hierdie twee manne ook enkellopend was, is dit
nog voorbeelde van mense met n besondere roeping
waardeur God sy verlossingsplan uitvoer.

In die Nuwe Testament lees ons van Anna, die profetes
van Lukas 2, wat by die besnydenis van die Here Jesus
een van die eerste verkondigers word van die koms van
die Messias. Anna was 'n weduwee van 84 jaar nd n
huwelik van slegs sewe jaar (vgl. Lk. 2:36).

Van die vriende van die Here Jesus was ook enkellopend.
Uit Lukas 10 en Johannes 11 blyk dit dat Martha, Maria
en hul broer Lasarus saamgewoon het. Al drie speel n
rol in die bediening van die Here Jesus Christus.

Die bekendste voorbeeld van enkellopendheid in die
Nuwe Testament bly egter Paulus self. Die Here sonder
hom af as stigter van talle van die eerste Christelike
gemeentes en as skrywer van nagenoeg 13 Nuwe Testa-
mentiese boeke. Hierin beskik die Here om hom te spaar
van die verpligtinge verbonde aan 'n huwelik (vgl. 1 Kor.
7:33). Hy rus hom egter ook toe met die genadegawe
van selfbeheersing, sodat hy nie deur begeerte verlei
word nie. Sy toestand as enkellopende stel hom in staat
om te verklaar:

Want vir my is die lewe Christus en die sterwe
wins (Filip. 1:21).

Gevolgtrekking

Enkellopende gelowiges van vandag beskik oor die ge-
leentheid om hulself aan God toe te wy en 'n besondere
roeping uit te leef in hul gesinne, kerke en gemeenskappe.
Dit mag wees dat hierdie staat n tydelike een is en dat
God se raadsplan 'n latere huwelik insluit. Dit mag ook
wees dat dit 'n lewenslange beskikking is. Vir wie dit die
geval is, weet dit: Die Here Jesus Christus was vir sy hele
aardse bestaan enkellopend, maar wanneer die bruilof
van die Lam aanbreek, sal u 'n volwaardige deel uitmaak
van sy bruid en daar kan geen groter huwelik wees as
ons ewige vereniging met God in Jesus Christus nie.@

Alex Chediak

n Gebalanseerde beskouing
oor enkellopendheid’

Die Griekse mitologie vertel van twee seemonsters: Skilla en Charibdes. Hulle het aan weerskante van die see-

straat van Messina, gele€ tussen Sisili€¢ en die vasteland van Itali€, gewoon. Hul woonplekke was so naby aan

mekaar, dat hulle ’n oorweldigende bedreiging ingehou het vir seevaarders wat deur die nou seestraat wou vaar.

Dit het gereeld gebeur dat seevaarders, in hulle pogings
om een van die twee seemonsters te ontduik, te naby aan
die ander een verbygevaar het. Die gesegde “tussen Skil-
la en Charibdes” verwys dus na ’n situasie waar n mens
tussen twee gevare vasgevang is — of soos die spreek-
woord lui: “Tussen die duiwel en die diep blou see.”

Om die seéninge van enkellopendheid in vergelyking
met dié van die huwelik op die tafel te 1¢, is om “tussen
Skilla en Charibdes” te probeer deurvaar. Soms lyk dit
net onmoontlik. As 'n mens byvoorbeeld aan die een
kant sé dat die huwelik die norm (gebruik) is, loop jy
die gevaar om enkellopendes te krenk met die suggestie
dat daar iets met hulle skort. Sé jy aan die ander kant
dat enkellopendheid n geseénde toestand is, wat Pau-
lus selfs vir gelowiges verkies het (vgl. 1 Kor. 7), mag
dit die indruk skep dat jy die waarde van die huwelik
minag (terwyl jy dalk ook sommige enkellopendes on-
gegronde aanmoediging gee om ongetroud te bly). Is
daar 'n middeweg?

Die begeerte na die huwelik kan te sterk wees

Baie enkellopendes word gereeld gekonfronteer met die
gewraakte vraag: “Nou wanneer trou jy?” S6 n vraag
kan tot verleentheid vir die ongetroude wees, omdat dit
'n gebrek aan verhoudingsukses kan suggereer. Erger
nog: Dit kan enkellopendes 6f laat dink dat hulle Chris-
telike lewe nie op dreef is nie, 6f hulle oorhaal om
onmiddellik te trou, kom wat wil!

Dit laat nou die vraag ontstaan: Kan die begeerte na
die huwelik te sterk wees? Baie mense sal sé dat dit nie
moontlik is nie, want die huwelik is tog immers iets
goeds (vgl. Spr. 18:22). Die logika hieragter blyk dan
te wees dat 'n Godgegewe begeerte nooit té sterk kan

8 DIE BOODSKAPPER

wees nie. Daarop antwoord ek, in ooreenstemming met
David Powlison:

“Die kwaad in ons begeertes 1é nie noodwendig
in wat ons wil hé nie, maar daarin dat ons te
veel daarvan wil hé. Natuurlike begeertes (vir
enige goeie ding) verander in onrealistiese,
allesbeheersende drange.”

Beskryf dit dalk jou begeerte om getroud te wees: n
onrealistiese drang wat al jou tyd en aandag opeis? Dan
moet jy dadelik besef dat 'n goeie begeerte — 'n natuur-
like, Godgegewe begeerte — besig is om (ten minste vir
die oomblik) jou hele lewe te beheer.

Moet jy nou ophou om die huwelik na te streef? Nee,
allermins. Jou begeerte na die huwelik is geensins sleg
nie - dit kom van God af. Jy moet jou nou deur hierdie
goeie begeerte laat lei om op 'n gepaste wyse 'n huwe-
liksmaat te identifiseer. Terselfdertyd moet jy bid om
vergenoegdheid (tevredenheid) in Christus en ander
toepaslike doelwitte nastreef, soos bv. om te groei in
godvresendheid, tersiére kwalifikasies te verwerf, uit
die wurggreep van skuld te kom of beroeps- of ander
diensvaardighede op te skerp.

Daar heers 'n Bybelse spanning tussen vergenoegdheid
en ambisies (begeertes). In dieselfde brief waarin Paulus
Christene aanspoor om vergenoegd te wees “met die
omstandighede waarin hulle is” (vgl. Filip. 4:11), lees
ons dat Paulus hom sélf uitstrek (streef, begeer) “na
wat voor is, en jaag na die doel om die prys te verkry
van die hoé roeping van God in Christus Jesus” (vgl.




Filip. 3:14). In dieselfde trant sé Paulus vir Christen-
slawe in 1 Korinthiérs 7:21 om nie bekommerd oor
hulle status te wees nie, maar hulle vryheid na te streef,
indien moontlik.

Die begeerte na die huwelik kan te swak wees

By sommige is die gemak wat gepaardgaan met enkel-
lopendheid op geestelike tamheid en algemene traagheid
gegrond - die begeerte om maar net die status quo te
handhaaf en om nie vreeslik bekommerd daaroor te wees
nie. Dit word duidelik gesien in tekens van verlengde
adolessensie of die vrees vir 'n permanente verbintenis
en die verantwoordelikheid daaraan verbonde.

Sodaniges moet op die man af voor stok gekry word. Die
beste aansporing tot hulle heiligmaking is die huwelik.

Ek dink dit is tog moontlik vir andersins volwasse,
verantwoordelike Christene om ook 'n swak begeerte
na die huwelik te hé. Gedurende my twintigerjare was
ek ook daar. Vir 'n tyd lank was ek 15 uur per week in
die bediening werksaam, terwyl ek nog 'n veeleisende
beroep in stand moes hou. Herhalende seksuele versoe-
king en n knaende, diepgesetelde bewuswording dat iets
ontbreek — daardie “iets” wat Adam ervaar het toe God
Eva na hom gebring het - het my andersins positiewe
geestelike toewyding onderbreek en ondermyn.

Aangesien my lewe oor die algemeen godvrugtig was,
is ek aangeraai om “net die Here te dien” en “Christus
sal in al jou behoeftes voorsien”. Hierdie raad het my
algemene traagheid en begeerte om die status quo te
handhaaf, net vertroetel. In retrospeksie dink ek dat my
gebrek aan belangstelling in die huwelik gespruit het
uit 'n ongedefinieerde, ietwat onbewustelike gnostiese
idee dat die begeerte na seks en intimiteit 6f sleg, 6f
(ten beste) minder godvresend is as om in diens van die
kerk te wees of meer tyd aan Bybelstudie te bestee. Tog
is seksuele versoeking en deurdringende eensaamheid
net so “afleidend” (vgl. 1 Kor. 7:9) soos wat Paulus sé
die getroude persoon ondervind (vgl. 1 Kor. 7:33), maar
dan tog met meer morele gevare.

Om my in die huwelik te begewe, sou baie beter vir my
heiligmaking en geluk wees.

Die gawe om selibaat te bly

‘n Derde moontlikheid is die Godgegewe gawe om seli-
baat te bly, waar daar op die langtermyn, met onafleibare
toewyding, in die koninkryk van Christus gearbei word.

Sulke mense is yl gesaai. Hulle is 'n gawe aan die kerk
van God, om dankbaar aanvaar en afgesonder te word
vir 'n roeping van toegewyde diens.

Soos dr. DA Carson in sy kommentaar op Matthéiis
19:11 skryf, het Jesus aan sy dissipels toegegee dat vir dié
aan wie dit gegee is, “dit beter is om nie te trou nie”; en
“Wie dit kan vat, laat hom dit vat”. Tog is dit belangrik
om te besef dat ndg Jesus of die apostels om selibaat te
bly as 'n wesenlik heiliger status as die huwelik beskou
het (vgl. 1 Tim. 4:1-3; Hebr. 13:4), n6g as 'n voorwaarde
vir die hoogste bedieningsvlakke (vgl. Mt. 8:14; 1 Kor.
9:5). Dit is egter as 'n besonderse roeping tot groter nut
vir gebruik in die koninkryk van God, gegee. Diegene
wat hulle onderwerp aan hierdie dissipline, moet Paulus
se gevolgtrekking voor oé hou: Dit is beter om te trou as
om van begeerte te brand (1 Kor. 7:9).?

Die enigste manier om getroud te kom, is om na
die huwelik te strewe

Die meerderheid van enkellopendes wil in die huwelik
tree. Dit help dus nie om enkellopende Christene te paai
met clichés soos “God is al wat jy nodig het” of “rig die
oog op Christus” of “die kerk is jou familie”, nie. Hierdie
waarhede, op sigself, is natuurlik onbetwisbaar. God is
ons algenoegsame, albevredigende Skepper wat “die
goeie nie onthou (terughou) aan die wat in opregtheid
wandel nie” (Ps. 84:12). Die kerk is inderdaad die anti-
tipe (te€beeld) waarheen biologiese families wys (vgl.
Efés. 3:14-15, Mt. 12:49-50).

Wanneer ons hierdie frases los van mekaar
gebruik, ignoreer ons die feit dat God middele
inspan om sy beplande doelwitte te bereik. Wie
'n vrou gevind het, het iets goeds gevind en 'n
welgevalle van die Here verkry (Spr. 18:22). Hy
vind haar (die hy verwys na die bruidegom,
nie na God nie).

Waarom is dit dat ons met betrekking tot die nastreef
van die huwelik, soms ons verantwoordelikheid om op te
tree, ignoreer of miskyk? Ons weet tog almal dat universi-
teitsgrade nie behaal word deur “op die Here te wag” nie.

1 Met vergunning vertaal deur Charlotte Moller. Oorspronklik:
https://bit.ly/2TRpZQ8

2 Uit ’n onderhoud met Dawid Powlison: https://bit.ly/3ynBzSg

3 Carson, DA. (1984). Matthew. In FE Gaebelein (Ed.), The expositor’s Bible
commentary with the new international version: Vol. 8. Matthew, Mark,
and Luke. Grand Rapids: Zondervan.

Enkellopendheid in die plaaslike kerk

Uit eie ervaring weet ek dat predikante nalaat om die
huwelik met hulle enkellopende, “nog-nooit-getroude”
lidmate te bespreek. Miskien omdat hulle moeilik met
sodanige lidmate vereenselwig. Om op 'n jong ouderdom
in die huwelik te tree, was in hulle tyd meer algemeen
en daarom makliker. Vir die geslag wat na die Tweede
Weéreldoorlog gebore is, was dit immers ook ongekend
om enkellopend te wees.*

Bykomend wil hulle waarskynlik nie optree soos die
“nuuskierige maatsoekery-tipe” of selfs die suggestie
laat dat daar iets met enkellopendheid verkeerd is nie.
Hulle redeneer miskien: “Ek weet nie of dit my plek is
om te veel betrokke te raak by die romantiese besluite
van enkellopendes nie. Dit is 'n baie persoonlike saak.”

Die kerk moet “familie wees” vir enkellopende Christen-
volwassenes. Deel daarvan mag ook beteken om hulle
te help om getroud te kom (6f om “troubaar” te word
- bv. verhoudings met vriende en vriendinne verbreek
wat nie goeie troumateriaal is nie, uit verbruikerskuld
kom, ruimtes skep en identifiseer waarbinne moontlike
lewensmaats ontmoet kan word, ens.).

Oor die algemeen verwelkom enkellopendes die hulp
van predikante en getroude vriende wat binne perke
aangebied word in die proses om van enkellopendheid
tot die huwelik te vorder - sonder seksuele losbandig-
heid, emosionele hartseer en onnodige vertraging. Die-
sulkes wat sodanige hulp van die hand wil wys (omdat
hulle lewens gekenmerk word deur selfgesentreerdheid,
luiheid en verskillende vorme van verlengde adolessen-
sie, waarvan hulle dalk nie bewus is nie), moet dit ook
maar ter harte neem.

Albei hierdie tipe enkellopendes moet deur hul leraars
en die Christelike gemeenskap in die algemeen, gehelp
word om te besef dat die begeerte na die huwelik goed is.
In werklikheid is dit méér as goed - dit is God se manier
om hulle tot dié¢ plek te bring waar hul hunkering na
kameraadskap en intimiteit hande vat met 'n toenemende
bewustheid van sonde se gevare en God se genade om
hulle Christus deelagtig te maak.

Hoe behoort 'n leraar of getroude ampsdraer op te tree
teenoor die enkellopende lidmaat wat onseker of be-
sluiteloos oor die kwessie van die huwelik is? Die groter
vraag: Is daar geldige tekens dat 'n enkellopende die hu-
welik moet nastreef? Indien dit die geval is, is dit deel

van die pastorale roeping — terwyl die kerk steeds ywer
om enkellopendes liefdevol te ontvang en te verwelkom
- om enkellopendes te help om die Here se voorskrifte
in dié verband te identifiseer en dit dan na te volg.

’n Leraar kan nou sé: “Hoe kan ek weet wat God se wil vir
iemand anders se lewe is, veral wanneer dit iets sensitief
en persoonlik soos die huwelik is?” Ek sou antwoord:

“Natuurlik ken ons nie God se wil volkome
nie. Ons moet egter onderskei tussen God se
geopenbaarde wil (wat ons moet nastreef) en sy
soewereine wil (wat altyd sal geskied). God mag
die natuurlike begeerte gee om die huwelik na
te streef, maar soewerein bepaal dat 'n Christen
se godvresende begeerte na 'n huweliksmaat
onbevredig bly (tydelik of lewenslank), om
daarmee ’n beter doel te bereik (op dieselfde
wyse dat vir hulle wat God liefhet, alles ten
goede meewerk [Romeine 8:28] - ook dié dinge
wat op sigself werklik sleg is).

“Na my mening beteken dit nie noodwendig
dat hierdie man of vrou die gawe het om seli-
baat te bly nie (alhoewel God hulle beslis sal
ondersteun, 1 Korinthiérs 10:13). Ons weet nie
wat die soewereine wil van God is nie, maar
ons word geroep om in geloof, ooreenkomstig
God seleiding, op te tree. Dit sluit godvrugtige,
romantiese belangstelling en reaksie daarop in.
Maar jy kan ondersoekende vrae vra en enkel-
lopende Christene help om met onderskeiding
(selektief) op te tree. Wanneer 'n jongman
jou vra: ‘Ek is nie seker of ek universiteit toe
moet gaan nie. Kan jy my daarmee help?’ glo
ek jy sal nuttige wenke kan gee, alhoewel nie
foutloos nie.”

Wat dan van die enkellopende wat begeer om in die
huwelik te tree, maar blykbaar nie daar uitkom nie? Be-
moedig hulle, bid vir hulle, wys hulle op ander hubare
enkellopendes, help hulle om onchristelike verhoudings
te voorkom en herinner hulle daaraan dat (a) God hulle
nooit sal begewe of sal verlaat nie en dat Hy hulle toerus
om versoekings te kan verdra (vgl. Hebr. 13:5-6; 1 Kor.

4 Grow up? Not so fast, deur Lev Grossman, Time Magazine, Januarie 24,
2005, pp. 42-54.




10:13) en (b) dat God soewerein alle dinge tot hulle
beswil bewerk (vgl. Rom. 8:28).

Om die balans tussen verskillende waarhede te
handhaaf

Om in die gesprek oor die huwelik “tussen Skilla en
Charibdes” deur te vaar, moet ons 'n balans tussen ver-
skillende waarhede probeer handhaaf.

'n Belangrike aspek van ons liefde vir enkellopendes is
om hulle te help om 'n weg na die huwelik te vind, terwyl
ons die volgende waarhede altyd voor oé hou:

+ Ons verhouding met Christus is belangriker as die
huwelik.

» Sommige het die gawe van enkellopendheid ontvang
ter wille van die koninkryk van God.

 Baie enkellopendes is blootgestel aan eensaamheid
en allerlei seksuele versoeking en verwelkom (of be-

hoort dit te doen) liefdevolle, eerlike en gebalanseerde
insette in hul nastreef van die huwelik, deur Chris-
tene wat hulle geestelike en liggaamlike welstand
op die hart dra.

« Vir die meeste enkellopendes sal die huwelik hulle
heiligmaking tot diens strek en hulle behoort verant-
woordelik (en ywerig) in daardie rigting te beweeg,
terwyl hulle steeds hul ander verantwoordelikhede
nakom.

«  Wees n medewerker van God. Gebruik die middele
wat Hy voorsien en moenie sonder meer aanneem
dat daar gunstige uitkomste sonder insette sal wees
nie. Die middele mag insluit om jou vrese te besweer
en iemand in jou vertroue te neem oor jou gevoelens.

Saam met ander kinders van God kan enkellopendes hul
roeping uitleef en (waar toepaslik) die huwelik eerbaar
nastreef. Mag God ons seén en ons almal help - enkel-
lopend of getroud - terwyl ons tot sy eer leef. @

SMELTOOND

e September 2021 «

Amerikaanse onttrekking stel Afghaanse Christene bloot

Die afgelope paar weke is nuusgebeure
oorheers deur die chaos wat daar

tans in Afghanistan heers. Dit nadat
die Amerikaners halsoorkop uit die
land onttrek het en die Taliban twintig
jaar se pogings en miljoene dollar se
investering deur Amerika, binne 'n
paar weke soos mis voor die son laat
verdwyn het. Mense is aangegryp deur
vlugtende Afghane wat op vliegtuie pro-
beer kom ten einde die moorddadige
heerskappy van die Taliban te ontvlug.

Buiten vir hulle wat die Amerikaans-
gesteunde pogings in Afghanistan
ondersteun het, is dit veral Christene
wat deur die Taliban geteiken word.
In 'n televisieonderhoud op die nuus-
kanaal Rome Reports, vertel Allen
Ehsani, 'n Afghaanse Christen wat
nou in Rome bly, van die vrees en
verskrikking wat daar tans onder

Christene in Afghanistan heers.

Hy ondersteun 'n Christengesin in
Afghanistan en was gedurende die
chaos voortdurend met hulle in
verbinding, in 'n poging om hulle uit
die land te kry. Die vader van die gesin
was toe reeds gearresteer, omdat hy 'n
Christen is. Christene kruip weg omdat
die Taliban van huis tot huis gaan, op
soek na hulle. Die gesin se woorde aan
Ehsani: “Ons sal die eerstes wees wat
gedwing gaan word om by die Moskee
te aanbid, of hulle sal ons doodmaak
omdat ons Christene is.”

Volgens die organisasie Aid to the
Church in Need het leiers van onder-
grondse huiskerke in Afghanistan
briewe van die Taliban ontvang waarin
hulle gewaarsku word: “Ons weet
waar julle is en wat julle doen.” Die
sendingorganisasie Geopende Deure

beskou Afghanistan as die tweede
gevaarlikste land vir gelowiges
ter wéreld.

Hoewel die Christelike gemeenskap in
Afghanistan waarskynlik nie meer as
20 000 beloop nie, beskryf The Gospel
Coalition die Afghaanse kerk as die
tweede vinnigste groeiende kerk ter
weéreld. Tans leef hierdie gelowiges in
vrees en kan hulle niemand in hul land
vertrou nie. Hulle is selfs uitgelewer
aan die verraad van hul eie familielede.
Om as 'n Christen ontbloot te word,
hou die gevaar in om van afvalligheid
van Islam aangekla te word. Dit is straf-
baar met die dood of gevangenisstraf.

Mag die kerk in gebed verenig om
ons Afghaanse broers en susters en
sendingwerkers en hul gesinne, aan
die Here se beskerming op te dra.

Liezel Naudé!

Enkellopendheid en die
druk om te trou

As enkellopende is ek welbekend met vrae soos hoekom ek nog nie getroud is nie en deur die jare is talle sulke

tipe vrae aan my gestel. Per geleentheid (skaars 29 jaar oud) het iemand gevra of ek 'n oujongnooi is. Ongetwy-

feld was dit 'n onsensitiewe en onnodige vraag, maar hierdie vraag het my dieper laat besin oor die verwagtinge

wat ander oor en van my as 'n enkellopende koester.

Die meerderheid persone is opreg besorg en vra hierdie
tipe vrae met goeie bedoelings, maar onderliggend word
daar druk op die enkellopende geplaas om te verander.
Onbewustelik word die idee geskep dat om enkellopend
te wees, veral vir die ouer persoon, onaanvaarbaar of
'n teken van ongelukkigheid is. Sulke opinies het tog
die potensiaal om die appelkar om te gooi en 'n mens
te laat twyfel.

Ek het ervaar dat die konserwatiewe gemeenskap
onbewustelik vereis dat alle jongmense aan die
norm moet voldoen om verloof te raak, te trou
en kinders te kry. Wanneer hierdie dinge egter
nie vinnig genoeg en binne hul eie tydlyn gebeur
nie, word baie vrae gevra oor die enkellopende
persoon. Soms voel dit as enkellppende dat jy
aan hierdie standaarde moet voldoen om deur
die mense aanvaar te word.

Druk en verwagtinge word nie net geskep deur die
gemeenskap nie, maar ook deur mense binne die kerk
wat enkellopendes aangemoedig om te trou. Sommige
reken dat jy slegs jou volle waarde binne die kerk kan
uitleef as jy ook getroud is en kinders het, dikwels met
die gevolg dat daar gereeld 'n pasmaat of moontlike trou-
man gesoek word. Soms word daar ook neergekyk op die
enkellopende, want baie reken so n persoon het niks om
die kerk te bied nie. Alhoewel trou en kinders kry die
Bybelse standaard is, kyk soveel medegelowiges die feit
mis dat die uitsondering op die reél wel ook Bybels is.

As enkellopende word jy ook gekonfronteer met die
verskuilde druk en verwagtinge wat die sosiale media
skep. Op byna alle platforms word die illusie geskep dat

slegs mense wat getroud is en in verhoudings is, gelukkig
kan wees. Oral op sosiale media vind 'n mens bemoe-
digende boodskappe om geduldig te wag vir die ridder
op die wit perd wat jou uit jou “alleenheid” gaan kom
bevry. Sosiale media kan ’n groot ondergang wees vir
die enkellopende, omdat dit 'n mens kan laat voel dat jy
ontevrede is met jou situasie en nie goed genoeg is nie.
Wanneer jy nie hierteen waak nie, kan dit ongekende
hartseer veroorsaak en jou fokus so laat afneem, dat jy
nie die goeie van die teenwoordige tyd raaksien nie.

Die druk om te trou, kan ook innerlik wees. Elke per-
soon het ideale en verwagtinge wat gekoester word en
dit is ook so dat die meeste enkellopendes graag sal wil
trou. Hierdie ideale kan baie misleidend wees en dit kan
jou fokus net op die eie ek en eie behoeftes plaas wat
dikwels tot groot teleurstelling lei.

Dit is wel belangrik om te weet dat trou nie noodwendig
vir almal beskore is nie. Terwyl sommige vroeg sal trou,
is daar die wat eers later sal trou of glad nie sal trou nie.
Ons hoofdoel in hierdie lewe moet nie bloot net gerig
wees op trou nie. Satan kom 1é leuens van eensaamheid
in ons harte en hy laat ons ook glo dat ons meer verdien,
maar as nietige sondaars verdien ons niks nie. Gevoe-
lens van ongeduld, ontevredenheid en onvergenoegd-
heid kan so maklik ontvlam en soms is dit moeilik om
hierteen te waak.

Die pad as enkellopende is nie altyd maklik nie en daar
kom dae wanneer 'n mens moedeloos, alleen en selfs
verstoot voel. Dit is egter gedurende hierdie tyd dat n
mens opnuut jou fokus moet behou, sodat jy nie weens
jou ongelukkigheid dalk jou standaarde verlaag en




Bybelse standaarde prysgee om aan die wéreld se eise
en norme van geluk te voldoen nie. Die eie-ek en eie-il,
om te voldoen aan die wéreld se norme van oénskynlike
geluk, kan maklik belangriker as God se wil raak. Ons
weet dat die huwelik 'n genadegawe van God is, aan wie
en wanneer Hy dit so behaag en hierin 1é ons gemoeds-
rus. Baie mense wonder of n enkellopende persoon wel
gelukkig kan wees en my antwoord is onomwonde “ja!”
As gelowiges weet ons dat vreugde vanuit die Here kom
en nie uit aardse verhoudings, besittings of status nie.
Ware vreugde kan ervaar word ten spyte van ons aardse
omstandighede, want as koningskinders behoort ons 'n
ewigheidsperspektief te hé. Wanneer jy jou fokus weg-
skuif van jouself en jou eie behoeftes, raak dit al hoe
makliker om hierdie vreugde te ervaar. Die regte fokus
laat jou toe om te sien dat jou enkellopenheid 'n gawe
van God is en dit hou jou oé gerig op die eindstreep,
sodat jy met volharding hierdie wedloop kan voltooi.

Enkellopendheid bied ook die gawe van tyd. Hierdie
seisoen bied die gawe van ononderbroke tyd om jou ver-
houding met die Here te verdiep. Tyd om daadwerklik
die Woord te bestudeer en te leer ken. Tyd om te bid.
Tyd om diensbaar te wees tot eer van die Here. Die
onverdeelde aandag wat jy aan geloofsake kan skenk,
gee opnuut weer doel en rigting aan jou lewe. Jy het die
besondere gawe om 'n bydrae tot die koninkrykswerk te
lewer. Jy besit die gawe van tyd om te kan arbei in die
koninkryk deur te gaan dien in jou gemeenskap en in
die kerk. Daar is soveel geleenthede om te dien - stel
jouself beskikbaar volgens die unieke gawes wat die
Here aan jou geskenk het.

Die seisoen van enkellopendheid moet ons ook aanspoor
tot 'n lewe van dankbaarheid. Om elke dag dankbaar
tegemoet te gaan, beteken dat jy tevrede en vergenoegd
is met dit wat die Here vir jou gee, Hom te vertrou met
jou lewenspad en aktief sy besondere wil vir jou lewe
na te streef. Die bekende gesegde van John Piper lui:
“God is most glorified in us when we are most satisfied

John Stott oor enkellopendheid:

in Him.” Jy kan slegs tevrede, dankbaar en gelukkig wees
wanneer jy jou tevredenheid en vreugde in die Here
vind, want ons weet dat Hy sy kinders ken en dat Hy in
elke behoefte op sy bepaalde tyd voorsien.

Enkellopendheid hoef dus nie as iets negatief deur die
breér gemeenskap beskou te word nie. Medegelowiges
kan die enkellopende versterk en bemoedig deur die
Woord van God en om saam te bid vir die openbaring
van God se wil, vir volharding in die geloof en vir n
dankbare en vergenoegde hart. Medegelowiges moet
ook waak teen onsensitiewe opmerkings en eerder die
enkellopende betrek by die werksaamhede van die kerk,
asook binne gelowige vriendekringe.

Vir die gelowige enkellopende is dit belangrik om die
oé op die Here te hou en te streef na 'n lewe van verge-
noegdheid, dankbaarheid en diens. Benut die kosbare
tyd wat aan jou geleen is en groei in jou geloof, sodat jy
n ligstraal in die wéreld kan wees. Wees oplettend vir
die genadegawes op jou lewenspad en maak die meeste
van hierdie seisoen van enkellopendheid. Geniet die le-
we wat jy nooit wou hé nie of nooit gedink het jy sou hé
nie, want selfs dit is 'n gawe van God. Bly in biddende
athanklikheid van God. Bid dat die Gees jou sal lei en
laat jou hart en jou hoop in Christus alleen geanker wees.

Mag jy tuis voel binne hierdie seisoen van enkellopend-
heid en mag jy jou doel hierin vind. Die Here sorg vir
sy kinders, Hy ken ons elke behoefte en Hy voorsien
volgens sy wil en binne sy volmaakte tyd. Dit is my
opregte bede dat Christus ook genoeg sal wees vir jou.
Mag my en jou seisoen van enkellopendheid 'n kragtige
getuienis wees van 'n liefdevolle en barmhartige God
wat omsien na sy kinders.

Psalm 16:11: U sal my die pad van die lewe bekend
maak; versadiging van vreugde is voor u aangesig,
lieflikhede in u regterhand, vir ewig. @

1 Liezel is 'n arbeidsterapeut en lidmaat van die AP Kerk Bethlehem.

VERRUIM JOU BREIN

“Ons moet nooit enkellopendheid verhef (soos baie van die vroeé kerkvaders, veral Tertullianus) asof dit n
hoér en heiliger roeping as die huwelik is nie. As die huwelik goed is, dan is enkellopendheid ook goed. Dit is

n voorbeeld van die balans in die Skrif dat, al wys Génesis 2:18 dat dit goed is om te trou, 1 Korinthiérs 7:1 (in
antwoord op 'n vraag van die Korinthiérs) weer sé dat dit goed is vir iemand om nie te trou nie. Om getroud
te wees of om enkellopend te wees is dus beide ‘goed’. Nie een van die twee is beter of slegter as die ander nie.”

Q ONS GESELS MET ...

Marina Kapp

Enkellopendheid kom in verskillende vorme. Dit is nie altyd 'n keuse nie. Soms gebeur dit omdat 'n mens ’n geliefde
aan die dood moes afstaan. Marina Kapp, administratiewe beampte by AP Kerk Pretoria-Oos, moes hierdie moeilike
paadjie stap. Sy het ingestem om haar ervarings met ons te deel.

Sy en Hugo, haar eerste man, het
op 3 April 1982 getrou en was

22 jaar lank getroud, voordat hy
oorlede is. Hy was 'n hartlyer

en die wete was daar dat hy
menslik gesproke nie oud sou
word nie, maar hulle het gebid en
vertrou dat hulle saam nog baie
jare sou kon geniet. Hugo is die
oggend van 23 Junie 2004 in haar
arms oorlede.

“Die oggend na Hugo se dood gee
my mamma, Nans, hierdie teksvers
vir my, in haar eie handskrif
geskryf. Dit is tot vandag toe in my
Bybel: Moenie bang wees nie, Ek

is by jou, moenie bekommerd wees
nie, Ek is jou God, Ek versterk jou,
Ek help jou, Ek hou jou vas, met my
eie hand red Ek jou (Jes. 41:10)”

Op 25 April 2009 is sy met Collin,
haar tweede man, getroud. Sy
getuig: “God het voorsien. Ek het
die wonderlikste, goeie man gekry
waarvoor ek elke dag dankbaar

is. Saam het ons vyf kinders en
ses kleinkinders””

Watter onsekerhede en vrae
het daar deur jou gedagtes
gegaan met die dood van
jou eerste man?

Marina en Collin Kapp

Die eerste gedagte was onbe-
skryflike hartseer. Dan bid n
mens maar net. Ek het gebid vir
genade vir my en my kinders
en dat God ons hartseer sal stil,
ons rustig sal maak en ons deur
die moeilike tyd wat voorlé,

sal dra. Die wonderlikste is dat
daar onmiddellik nadat ek gebid
het, 'n stille rustigheid oor my
neergedaal het.

Ons kinders was my grootste
bekommernis. Hugo was pas
21 jaar oud en Helani in haar
matriekjaar. Ek dink vir enige
kind, maak nie saak hou oud




Moenie bang wees nie, Ek is by jou, moenie bekommerd wees nie, Ek is jou God, Ek versterk jou,
Ek help jou, Ek hou jou vas, met my eie hand red Ek jou (Jes. 41:10).”

hulle is nie, is dit traumaties om
’n ouer te verloor. Finansieel was
die swaarkry ook daar, maar met
groot genade en dankbaarheid

is daar in elke behoefte van

ons voorsien!

Die hoekoms en waaroms vlieg
deurentyd deur jou gedagtes.
Hoekom nou? Die kinders het nog
hulle pa nodig. Ek is alleen, gaan
ek die mas kan opkom? Snags,
wanneer niemand jou sien of hoor
nie, huil jy jou kussing papnat —
vir maande lank!

e Watter uitdagings was vir
jou die moeilikste om as
weduwee te hanteer?

Om tussen 'n groep mense of
vriende te gaan sit en opgeruimd
te wees, was aan die begin vir my
die heel moeilikste. Mense bedoel
dit opreg om jou te betrek en te
nooi, maar dit is moeilik om te lag
en kuier as jy net 'n halwe hart het.
Onthou, jou ander “helfte” is weg.
Ek was “jaloers” op die getroude
pare, want hoekom moet ek dan
alleen wees sonder my maat?

Wat vir my hartverskeurend
was, is dat ek 99% van ons
vriende verloor het. Ek was
maar 41 jaar oud toe Hugo
dood is en al wat vriendin
is, was bang ek sal by hulle
mans aanlé. Dit was die
laaste ding in my gedagtes!

Wat ook moeilik was, is om altyd
die sterk een te wees. Vir my was

dit belangrik om vir my kinders
daar te wees en hulle te ondersteun
en te vertroos.

e Hoe lank na jou eerste
man se dood het jy besluit
dat jy jouself weer in ’n
verhouding sal begewe en
wat het jou daardie besluit
laat neem?

Daar was geen bewuste besluit
om in 'n verhouding betrokke

te raak nie. Ek het Collin vier
jaar nd Hugo se dood ontmoet.
Ons kinders het ons aan mekaar
voorgestel - nogal onder dwang
@©! Die gedagte wat ek gehad het
- en hy sal dit beaam - was om 'n
goeie vriend te hé om saam dinge
te kan doen. Die Vader het ander
planne met ons twee gehad!

Met watter vrae het jy
geworstel toe jy Collin
ontmoet het?

Omdat ek eers vir Collin net as 'n
goeie vriend gesien het, het dit nie
aanvanklik 'n impak gehad nie.
Die vrae het eers gekom nadat ons
besluit het om te trou. 'n Mens
hoor van soveel tweede huwelike
wat van die begin af gedoem is.
Wat ons in gedagte moes hou,

was dat ons nou twee gesinne

met reeds volwasse en amper
volwasse kinders — met bagasie
aan albei kante — gaan saamvoeg.
Ek is vandag nog dankbaar dat

ek en Collin dit voor die tyd kon
uitpraat en besluit het dat ons nie
ons kinders in ons verhouding
met mekaar sou laat inmeng nie.

Ons hou vandag nog by daardie
reél en ek is seker dat ons huwelik
se sukses grotendeels daaraan
toegeskryf kan word. Enige
huwelik is harde werk. Moet nooit
ophou bou daaraan nie!

e Hoe het jou kinders dit
hanteer toe jy besluit het
om weer te trou?

My kinders was baie besorg oor
my en ons verhouding het na
Hugo se dood baie hegter geword.
Hulle wou die versekering hé dat
ek die regte besluit neem. Hoewel
hulle nie daaroor gepraat het nie,
weet ek vandag dat hulle bang was
dat ek vir Collin in hulle pappa se
plek sou stel. Wat natuurlik nie so
is nie! Soos elkeen van ons kinders
n plek in jou hart het, so het elke
man ook sy eie plek in jou hart.
Die liefde wat daar was vir hulle
pappa, sal nooit weggaan nie. Dit
is deel van jou menswees.

@ Watter raad het jy
vir iemand wat op 'n
jong ouderdom hul
huweliksmaats verloor?

Om alleen te wees, is nie lekker nie
en 'n mens wil nie altyd die derde
wiel aan die wa wees saam met jou
kinders of vriende nie. Maak eers
vrede met die feit dat jy alleen is,
voordat jy na buite uitreik. Onthou
Psalm 46 — God is 'n toevlug. Vir
sommige gebeur dit gouer en vir
ander neem die rouproses langer.
Gee jouself tyd, want God beskik
op sy tyd. Hy sal die meetsnoere
vir jou in lieflike plekke laat val.@

Ds. Lourens du Preez

Almal ken die uitdrukkings “trou is nie perdekoop ni

» CC

Trou is nie perdekoop nie,
maar alleenwees ook nie!
Gevare en uitdagings vir ‘'n enkellopende

elke pot kry sy deksel” en “daar is baie visse in die

see”. Maar het jy al ooit gedink hoe dit moet voel om aan die verkeerde kant van hierdie uitdrukkings te staan?

Nie almal wil by die konvensionele grootwordplan van
skool, studeer, trou en kinders kry, bly nie. Sommiges
wil deur die weéreld toer, ander wil eers finansiéle onaf-
hanklikheid bereik, ander wil graag hulle vryheid geniet.
Daar is ook diegene wat bloot net nie hulle maat kry nie.

Die jongste statistiek' toon dat die grootste deel van
Suid-Afrika se bevolking enkellopend is. Die gemid-
delde ouderdom waarop die meeste mense die eerste
keer trou, is besonder hoog (mans: 36; vrouens: 30).

Verder sien ons gereeld op sosiale media en ander plek-
ke hoekom dit goed is om enkellopend te wees - al die
vreugdes van vry wees, die ongebondenheid en die ge-
maksug. Die lekker van die lewe word halt geroep die
oomblik dat die ring aan die vinger geskuif word. Trou-
ens, selfs Paulus skryfin 1 Korinthiérs 7:8 en 38 dat dit
goed is om nie te trou nie! Die gemiddelde egskeiding-
syfer vir Suid-Afrikaners staan op ongeveer 45% binne
die eerste 10 jaar van die huwelik.’ Is dit dan nie tog
beter om enkellopend te bly nie?

Stop. Dink. Luister. Hoe maklik word iets nie buite kon-
teks gebruik om 'n agenda te dryf nie! Ons het reeds n
paar redes aangevoer waarom mense enkellopend is,
maar kom ons kyk nou na die uitdagings, of gevare van
enkellopend bly.

Die gevaar van druk vanuit die samelewing
June Hunt skryf in Biblical Counseling Keys on Singleness
dat daar sekere mites rakende alleenwees bestaan:

o Om enkellopend te wees, maak jou minderwaardig
in die o€ van God.
Vir die enkellopende mag dit dalk aanvanklik bloot
‘n mite wees dat die enkellopende minderwaardig in

God se 0é kan wees, want die persoon weet dat God
hom of haar uniek en spesiaal gemaak het. Maar,
soos die tyd verbygaan en hulle nie 'n maat kry nie,
bestaan die gevaar wel dat die persoon kan begin
glo dat hy of sy minderwaardig in die oé van God
en die mense is. Hoekom sou God vir almal 'n maat
gee, maar nie vir my nie?

Terwyl Paulus in 1 Korinthiérs 7:34b-35 skryf: ... maar
die getroude is besorg oor die dinge van die wéreld, hoe
sy die man sal behaag. Ek sé dit tot julle voordeel, nie om
julle van jul vryheid te beroof nie, maar met die oog op 'n
welvoeglike en onafgebroke toewyding aan die Here. Die
gevaar is dus dat hulle denke tot so 'n mate deur die
mite beinvloed word, dat hulle alleenwees nie as 'n
roeping van God ervaar nie, maar eerder as 'n oordeel.

o God gebruik gesinne om karakter te bou — enkello-
pendes sal nooit volwasse word nie.
Die enkellopende kom dalk goed oor die weg met
ander se kinders en pas dalk goed in by hul families,
maar die leemte van 'n eie gesin word nooit gevul nie.
Dié mite versterk die gedagte dat jy eers n “groot-
mens’ is wanneer jy jou eie kind vashou; dat jy nie
'n vol lewe sal hé sonder jou eie gesin nie.

Tog lees ons in 1 Korinthiérs 7:24: Laat elkeen, broe-
ders, in die staat waarin hy geroep is, daarin bly voor
God. 'n Vol lewe word nie gekoppel aan jou huwelik-
staat nie, maar eerder aan jou verhouding met God
en die uitleef van jou roeping.

Die probleem is dat daar as gevolg van hierdie mites,
uit vele oorde (onder andere ouers en familie, vriende,
professionele- en persoonlike omstandighede) druk
op enkellopendes uitgeoefen word. Daar mag dus n




minderwaardigheidsgevoel ontstaan, of 'n gevoel van
'n “halwe” lewe wat gelei word wat dan natuurlik verer-
ger word deur die gedurige gekarring van die samele-

wing om tog nou maar net te trou.

Die gevaar om in gemaksug te verval

Sonder om dit miskien te besef, aanvaar 'n mens met
verloop van tyd dat jy dalk jou hele lewe alleen gaan
wees. Hierdie aanvaarding kan na een van twee dinge
lei, naamlik jy aanvaar jou roeping tot eer van God as
enkellopende (vgl. 1 Korinthiérs 7:8), of jy kweek n
weersin in die huwelik.

Daar is gereelde plasings op sosiale media deur persone
wat reeds in die slaggat van gemaksug getrap het. Hulle
stel dit as 'n vryheid voor, 'n ongebondenheid, 'n lewe
sonder sorge, 'n klein stukkie geluk wat oor jou pad
gekom het toe jy die kans op 'n lewensmaat verbeur het.
Die uiteinde van hierdie denke is dat die enkellopende
hom- of haarself in 'n staat van gemaksugtige wantroue
jeens die ander geslag bevind. Daar word sonder rede
'n algemene etiket om die ander geslag se nek gehang,
want dit is makliker om alleen te wees as om iemand
met jou hart te vertrou. Sonder dat jy dit besef, verval
jy in hierdie wantroue en raak jy onbevoeg om lief te
hé of jou in die huwelik te begewe. Verhoudings raak
dan net ’'n saak van liggaamlike plesier en ontlading.
Tog bedek hierdie gemaksugtige skans slegs die vrees
vir verwerping en die bitterheid wat oor die jare heen
deel van jou lewe geword het.

Die gevaar is dat juis hierdie sogenaamde “gemak” voor-
gehou word as die rede waarom jy verkies om alleen
te wees. Jy is nie enkellopend omdat God jou daartoe
geroep het nie — nee! - jy is enkellopend, want dit is jou
keuse! Jy kies om net vir jouself verantwoordelik te wees,
jy kies om net na jouself om te sien en bowenal wil jy nie
aanpas by iemand anders nie. Hierdie gemaksug gaan
oor in 'n antagonisme teenoor vriende en familie wat
wel in die huwelik is. Jy gebruik dalk Paulus se woorde
om jou aksies te regverdig, maar die Woord van God is
duidelik: Want ek wens dat alle mense soos ek was; maar
elkeen het sy eie genadegawe van God (1 Kor. 7:7). Roeping
tot alleenwees is 'n gawe van God en nie 'n keuse nie.

Die gevaar van seksuele verval

Die grootste uitdaging van enkellopendes is sekerlik die
seksuele frustrasie en versoekings wat daarmee gepaard-
gaan. In Génesis 1:28 kry die mens die opdrag: Wees
vrugbaar en vermeerder en vul die aarde. Aangesien die

huwelik deel van die skeppingsorde is, is die seksuele
begeertes 'n natuurlike verskynsel by die mens. Die
vraag is egter hoe hanteer die enkellopende sy seksuele
begeertes, gewortel in die Godgegewe opdrag om voort
te plant?

Daar bestaan talle gevare vir die enkellopende rakende
die seksuele. Dinge soos pornografie, selfbevrediging
en seksuele losbandigheid is maar die puntjie van die
ysberg. Daar 1é 'n dieper gevaar. Indien die enkellopende
heeltemal oorgegee het aan alleenwees, sonder n totale
aanvaarding van God se roeping, mag die enkellopende
dalk verval in seksuele eksperimentasie, seksuele onttrek-
king en selfs 'n verandering van hul seksuele oriéntasie.

Totale seksuele verval vloei voort vanuit n verwerping
van bewustheid en gematigheid. Nou dat jy tevrede is
met wie en wat jy is en doen net wat jy wil, hoekom
kan jy jouself nie, op welke manier ook al bevredig nie.
Hierdie seksuele gevare kom voor by enkellopendes
sowel as getroudes, maar vir beide is dit die finale slag-
gat waaruit n mens bitter moeilik klim. Die gedagte
dat enkellopende jongmense seksueel aktief buite die
huwelik moet wees, is 'n duidelike voorbeeld van hierdie
totale verval.

Waarskuwing uit die Woord van God

Dit is inderdaad so dat Paulus gesé het dat dit goed is
om enkellopend te wees, maar deur Paulus gee die Here
ook bepaalde voorskrifte. In 1 Korinthiérs 7:9 stel Paulus
dat dit beter is om te trou as om van begeerte te brand.
Die vraag wat elke enkellopende deurgaans vir hom- of
haarself moet vra, is: Is ek besig om in my alleenwees
God te eer en te dien, of is ek besig om my eie sonde en
tekortkominge te regverdig en weg te steek deur volgens
my eie begeertes te leef?

Wanneer ons na Romeine 1:18-32 kyk, lees ons dat God
sy toorn openbaar en dat Hy die mense wat die waarheid
vir die leuen verruil het, oorgee aan hulle begeertes en
skandelike hartstogte. Ons lees in hierdie teksgedeelte
van alles waarop soveel enkellopendes roem.

Trou is nie perdekoop nie, want dit eis liefde, geduld,
opoffering en soms moeite, maar om enkellopend te
wees tot eer van God, is beslis nie makliker nie!

1 Stats SA— Marriages and divorces 2019.
2 Stats SA — Marriages and divorces 2019 (p. 3).
3 Stats SA — Marriages and divorces 2019 (p.7).

BYBELWOORDBLOK: DIE AFVALLIGE VOLK - DEUT. 32:1-52

L 2 Israel het die band met God verbreek, 8 4 B
afvallig geword en verbeur dus sy

6 7 8
9 10
11
12 13
14 15
16
17 18
19| 20 21 22
23 | 24
:
&
3
Z
=
Ay
Z
=
=
=
a
&
=)
[<3]
=)
-
=
=
4
o
&
o]

LEIDRADE: 26. Besittings (Deut. 32:8) 9. Israel bring aan hulle offers
Dwars 28. Dit verkwik die plante (Deut. 32:1) (Deut. 32:17)
1. Versorg, opgepas (Deut. 32:10) 30. Die Standvastige (Deut. 32:4) 12. Wild, ru, onbewerk (Deut. 32:10)
3. Al die volkere (Deut. 32:8) 31. Denkbeeldige Iyne van n gebied 13. Dit is verkry uit h klipharde rots
8. Dit verteer aardse opbrengste (Deut. 32:8) (Deut. 32:13)
(Deut. 32:22) 32.°n Skuilplek (Deut. 32:27) 15. Stukkend geslaan, vergruis
10. Lewende organismes anders as diere (Deut. 32:39)
(Deut. 32:2) Af 16. Weggestoot, afgewys (Deut. 32:15)
11. Oopsprei (Deut. 32:11) 2. Onbewoonbare, ruwe plek 18. Ramp op ramp sal hul tref (Deut. 32:23)
12. Uitspraak (Deut. 32:1) (Deut. 32:10) 20. Dit deurweek die grond (Deut. 32:2)
14. Dui op slanggif (Deut. 32:33) 4. Dit deur God skerp gemaak 21. Dui op die paaie en dorpe (Deut. 32:25)
16. Om vrede te bewerkstellig (Deut. 32:41) 22. Gestremde melk (Deut. 32:14)
(Deut. 32:43) 5. Fladder oor sy kleintjies 23. Aanvalswapen van die wilde dier
17. Dit word as 'n getuie geroep (Deut. 32:11) (Deut. 32:24)
(Deut. 32:1) 6. Onbillik; verkeerdelik (Deut. 32:4) 25. Dom; onverstandige (Deut. 32:6)
19. Die beste wyn (Deut. 32:14) 7. Bulle en bokramme uit Basan 27. Die moed hé; om te waag (Deut. 32:6)
23. Deur God geskape (Deut. 32:6) (Deut. 32:14) 29. Geesdriftige toorn van God
24. Sinoniem vir Israel (Deut. 32:9) 8. Bepaal, gestipuleer (Deut. 32:8) (Deut. 32:20)

Q BOEKBEKENDSTELLING

Not Yet Married: The Pursuit of Joy in
Singleness and Dating (deur: Marshall Segal)

Het jy jouself al ooit afgevra wat die woord “liefde” beteken? Ons weet
goed van al die haat in die wéreld, maar wat beteken dit om iemand
werklik lief te hé? Dit is 'n vraag wat ek glo elke paartjie wat op trou

staan, moet kan antwoord en dit is verbasend hoe min paartjies regtig 'n

antwoord daarop het.

Liefde is nie net iets waaroor
verliefdes moet dink nie. As meer
mense (enkellopend of nie) maar
die tyd wou neem om te vra wat
liefde is en wat dit nie is nie, sal
daar moontlik heelwat minder
seer, onsekerheid, verwyte en
teleurstellings wees. In sy boek,
Not Yet Married, vat Marshall Segal
hierdie onsekerheid baie goed vas
wanneer hy sé:

“We love to be loved but aren’t
completely sure we even know
what love is.”

In 'n onderhoud oor die boek
begin Segal met die gedagte

dat jongmense van jongs af
gebombardeer word met 'n klomp
verskillende idees oor liefde. Dit
is juis wanneer hierdie onbybelse
idees uitgeleef word, dat dinge
begin skeefloop.

Baie van ons het grootgeword met
die gedagte dat 'n huwelik aan al ons
behoeftes gaan voldoen en dat jy
eers dan jou lewensdoel gaan vervul
en geluk gaan vind. Tog moet ons
goed verstaan dat God se doel met
ons lewe nie eers begin wanneer ons
in die huwelik tree nie.

Not Yet Married is daarom doel-
bewus in twee dele gedeel. Die
eerste deel fokus op die enkel-

lopende. Eintlik moet ek sé dat die
eerste deel enkellopendheid vier.

Om mee te begin maak hy dit
duidelik dat enkellopendheid baie
meer as net 'n tussenfase of n
voorbereidingsfase vir iets meer
is. Om heilig as 'n enkellopende

te lewe, is vir sommige 'n roeping
waarmee hulle God net soveel kan
eer as iemand wat in 'n gesonde,
godvresende verhouding is.

Tweedens kom wys hy ook dat
enkellopendheid 'n baie belangrike
voorbereidingsfase is. Baie mense se
benadering in hulle voorbereiding
vir die huwelik kan beskryf word as:
“Beproef almal en behou die goeie”
Segal kom wys egter dat daar ander
en belangriker voorbereiding te
doen is as om almal te “beproef”.

Daar is natuurlik nog 'n belangrike
aspek van enkellopendheid -

die opwindende tyd wanneer

jy in 'n verhouding is. Om as

'n ongetroude in 'n verhouding
daarna te strewe om rein voor
God te lewe, beteken dat jy sekere
uitdagings en beproewings en
versoekings gaan ervaar. Ook
hierdie fase van jou lewe kan en
moet egter tot eer van God wees.

As jy ’n Christen is, word die
soektog na 'n lewensmaat nie

WRRSHALL

=

e

meer 'n soektog na perfeksie nie,
maar eerder n proses waarin twee
sondige mense Christus soek.

Reg deur die boek laat Marshall
Segal hom lei deur die woorde van
Psalm 27:4:

Een ding het ek van die HERE
begeer, dit sal ek soek: dat ek al

die dae van my lewe mag woon

in die huis van die HERE, om die
lieflikheid van die HERE te aanskou
en te ondersoek in sy tempel.

Kortom kan sy groot boodskap
saamgevat word met die woorde:
“Learn to live and date for more
than marriage”

Die boek beslaan 210
5 bladsye en kan gratis
by die volgende skakel
afgelaai word:
www.bit.ly/37qH{Pf

[E Ditis ook in verskeie
ﬁ ander formate op
* Amazon beskikbaar:
www.amzn.to/3yraoWq

Gaan luister gerus ook
na die onderhoud: www.
" youtu.be/gZqtfnuuUGI®

Adél Joubert!

Die uitdagings van 'n
(geskeide) enkelouer

Die huwelik is deur God ingestel toe Hy aan die begin gesé het: Dit is nie goed dat die mens alleen is nie; Ek sal

vir hom ’n hulp maak wat by hom pas (Gén. 2:14). So het Hy die mense as man en vrou geskep om mekaar as

huweliksmaats aan te vul en by te staan.

Hierdie is wat elke enkellopende nastreef - 'n pasmaat
om jou by te staan. Geen persoon stap in die huwelik
in met die gedagte dat dit nd 'n paar jaar in die skeihof
gaan eindig nie. Die realiteit is ongelukkig dat dit wel
gebeur. Dit is egter nie altyd as gevolg van egskeiding
dat iemand alleen gelaat word nie, maar iemand se
lewensmaat kan ook afsterf.

En nou pak jy die pad alleen aan. Dit is 'n toe-
koms vol hartseer, onsekerheid en kommer.
Bekommernis oor hoe jy elke dag alleen gaan
aandurf. Sal jou finansiéle posisie van so 'n aard
wees dat jy al die verantwoordelikhede kan be-
hartig? Hartseer oor dit wat jy verloor het ... wat
mooi en spesiaal was. En dan seker die grootste
van alles: Vrees. Sal jy dit kan doen en aan die
anderkant uitkom?

Vrees is verlammend. Dit verhoed dat jy helder dink.
Jy wonder telkens of jy die regte besluit geneem het. Jy
twyfel in jou vermoé as broodwinner, as ouer en as vrou
of man. En dan ... wat dink God van die besluit wat jy
geneem het? Moes jy nie dalk nog harder probeer het nie?
Saam met hierdie skuldgevoelens kan daar dikwels ook
woede wees. Woede oor die toekoms wat soveel anders
kon wees as elkeen net sy deel gedoen het. Woede oor die
mooi wat verlore is. En woede oor die magtelose gevoel
wat heeltyd hier in jou siel woed. Daar is 'n stortvloed
van emosies wat stoei om hulle verskyning te maak.
Hierdie gestoeiery maak jou sielsmoeg.

Wat doen jy nou met al hierdie emosies en jou deur-
mekaar lewe? Waar kry jy weer hoop en moed om elke
dag met vreugde aan te pak? By God! Gee jou lewe totaal
en al aan die Here oor. Laat Hy dit beheer en aanvaar sy

liefde, vergifnis en genade. Dit is 'n lang proses. Ons is so
gewoond om sin te probeer maak in ons lewe en beheer
te probeer neem, dat ons vergeet om dit vir God te gee.

Elke dag is 'n uitdaging op sy eie. Al is dit net om op te
staan en die dag te begin. Jy wil die komberse oor jou
kop trek en so ver onder dit inkruip dat niemand jou sal
sien nie. Tog is dit nodig om op te staan en die dag aan
te durf, want daar is klein ogies wat jou dophou en na
jou opkyk. Klein lyfies wat wil weet dat alles wel gaan
wees. En dan, wanneer die klein ogies gesluit is om te
rus, krul jy in die bed op en huil jouself aan die slaap. Of
jy werk aanhoudend om die emosies te vermy. Boonop
moet jy nog telkens vrae antwoord soos: “Dink jy nie
jou huwelik sou gewerk het as jy dinge anders hanteer
het nie?” of: “Jy weet dat dit sonde is om te skei, né?”.
Hierdie tipe vrae veroorsaak nog verdere skuldgevoe-
lens. Dit is nie so dat almal sommer net opgee met hulle
huwelik nie.

Dit is egter belangrik om te onthou dat God se liefde en
genade vir ons nie deur ons verkeerde besluite beinvloed
word nie. Om alles mooi af te rond, moet sulke ouers
dikwels ook aan hul kinders verduidelik waarom hulle
nou alleen is en nie meer by albei ouers is nie. Sulke
ouers moet dikwels moeilike vrae antwoord en gereeld
hul kinders se trane afdroog.

Sommige enkellopendes is in die bevoorregte posisie
om hul ouers gedurende hierdie deurmekaar tyd in hul
lewens by hulle te hé. Hul ondersteuning is goud werd
aangesien hulle jou behoeftes die beste ken. Hulle weet
wanneer woorde oorbodig is en 'n deernisvolle kyk of
'n drukkie nodig is. Hierdie emosionele ondersteuning
is van onskatbare waarde.




Enkelouers is geneig om uit die samelewing te onttrek
omdat hulle nou alleen is. Jy vermy gesellighede om-
dat jy die meeste van die tyd soos 'n vyfde wiel aan die
wa voel. Nog 'n rede waarom jy onttrek, is omdat jou
verantwoordelikheid nou by jou kinders 1é. Jy voel nie
meer seker waar jy inpas nie. Jy vereensaam maklik.
Daar is nie 'n ander volwassene by die huis met wie jy
kan praat nie. Jy het niemand om die dag se gebeure
mee te deel nie en niemand om besluite te help neem
nie. Die besluitneming 1é nou alles by jou - en daar is
groot besluite. Onnodig om te sé dat jy jouself nie meer
vertrou om die regte besluite te neem nie. Tog moet jy
opstaan en sterk staan, want daar is dikwels kinderle-
wens wat jy moet lei en help vorm.

Finansies is die ander groot kopseer — veral wanneer die
geskeide of enkellopende 'n vrou is. Daar moet steeds n
volledige huishouding aan die gang gehou word, maar
nou slegs met een inkomste. Hier 1¢ die uitdaging. Wat
doen jy as enkelouer om 'n ekstra inkomste te verdien
en steeds tyd vir jou kinders te hé? Jy maak 'n plan.
Daar is altyd 'n uitweg. Bly nederig en bly op jou knieé.

Nog 'n uitdaging waarvoor enkelouers te staan kom, is
die afwesigheid van die ander ouer. Hetsy dit die pa of
die ma is wat afwesig is. As enkelouer moet jy albei rolle
vertolk. Min mense is daarvoor opgewasse. Dit is baie
moeilik om ’n rol te vertolk waarvoor jy nie toegerus
is nie. Al sou jy dit regkry, neem dit nie die gemis en
afwesigheid van die ander ouer weg nie. Sommige
enkelouers is gelukkig om iemand in die vriendekring
of nabye familie te hé wat as rolmodel vir die kinders
kan optree. Die probleem is dat daardie persoon nie
altyd beskikbaar is soos wat 'n ouer sou wees nie.

'n Ander lastige verskynsel wanneer jy geskei is, is vlerk-
slepery deur die ander geslag. Die oomblik as hulle sien
dat daar nie meer 'n ring aan jou vinger is nie, dink hulle
daar hang 'n “beskikbaar” bordjie om jou nek. Dit is

Die Boekwsinkel

LIG IN DUISTERNIS UITGEWERS

PLAASLIK: By u gemeente se kolporteur
AANLYN: www.apk.co.za/boekwinkel
PER E-POS: boekwinkel@liginduisternis.co.za

soms moeilik om “nee” te s¢, want dan skuld jy hulle n
verduideliking oor hoekom jy hierdie “goeie geleent-
heid” van die hand wys. Dit is darem nie alles net sleg
nie. Soms gebeur dit dat jy 'n vriend wen en dit kan baie
help in die emosionele swaar tye.

Ten spyte van die uitdagings is dit belangrik om voort-
durend aan jouself te werk om te groei. Ek het na vyftien
jaar se getroude lewe, my pad weer terug na die Here
gevind. Ek verruil dit vir niks nie. Ek kan nou verstaan
waar dinge verkeerd geloop het.

Soos wat 'n mens terugkyk na die tyd na jou eg-
skeiding, sal jy telkens sien waar die Here jou (en
joukinders) deur die swaar tye gedra het. Jy leer
om daagliks God se voorsienende hand raak te
sien. Sy seéninge is oorvloedig!

Om ’n enkelouer te wees is glad nie maklik nie en dit
kan baie eensaam raak. Soms het ons 'n ferm hand nodig
om ons uit ons wegkruipplekkie te trek. Reik asseblief
n liefdevolle hand uit. Bied aan dat die kinders saam
plaas toe kan gaan vir die naweek of selfs net saam
gaan fliek. Nooi hulle vir 'n kuier of gaan drink by hulle
koffie. Moet hulle nie verwyt omdat hul huwelike nie
gewerk het nie. Hulle voel klaar skuldig genoeg daaro-
or. Betrek hulle eerder by geleenthede. Hulle gaan nie
uit hul eie aanbied nie, want hulle wil nie altyd tussen
mense wees nie. Maar hulle het dit nodig. Oorweeg
dit selfs om 'n bedieningsgroepie vir enkellopendes en
enkelouers te begin. Daar kan hulle oor hul emosies,
verliese, bekommernisse, verwyte en frustrasies gesels.
Dit help altyd om dinge uit 'n ander oogpunt te sien.
Dit help ook as jy weet dat jy nie die enigste een is wat
met hierdie skommelinge in jou rondloop nie, maar dat
ander dit met jou deel. Hier kan ons in liefde mekaar
se laste help dra.©

1 Lidmaat by AP Kerk Bloemfontein Moedergemeente.

Die aventure van Arthur

ARTHUR

TUSSEN DIE MUISE

AP KERKDASSE

Wit Kerkraadsdasse @ R120 VIR BESTELLINGS

10 en 20 jaar gedenkdasse ook kontak Sonja Horn

beskikbaar op navraag Tel 015 2988028
Faks 0865305709

e-pos pietershurg@apkerk.co.za

Posgeld en verpakking sal bepaal word met bestelling
Kantoorure: Maandae tot Vrydae: 08:00 tot 13:00

Oornagverblyf Kroonstad
2 Gemeubileerde kamers met beddegoed

15 kamers met 2 beddens elk en ablusiegeriewe,
asook karavaanstaanplekke.

Kan ook groepe van ongeveer 70 persone huisves.
Volledig toegeruste kombuis op aanvraag beskikbaar.
Kontak Annette Kok by 079 768 0525 vir verdere '

s navrae of besprekings. =
T — ,__\T'r.'_;.@.-'::? /ﬁ

IS JOU REKENAAR BEGROTING
BEPERK WEENS COVID-19?

Ons verkoop opgeknapte (refurbished) rekenaars,
skootrekenaars en bedieners. Alle opgeknapte rekenaars
het 'n een jaar waarborg. Ons koerier landswyd!

Kontak Pieter by 083 214 3521 of pieter@activepc.co.za

OORNAG TE BLOEMFONTEIN

Selfsorg oornagkamers elk met:
minikombuis en -badkamer, lugreéling, TV, braai- en
vriesgeriewe, veilige onderdak parkering

Slaap 1-4 en 1-5. Naby N1
Skakel Belie by 051 433 2635 of 072 342 7530

BLOEMFONTEIN OORNAG-WOONSTEL

* Ruim luukse oornag-woonstel met eg Suid-Afrikaanse
gasvryheid * Veilige parkering * Skoon, netjies
*Kleur TV + Stil en rustige atmosfeer

Tel:(051) 522-6035 / Sel: 082726 9939

DOONSIDE (2 km van Toti)

Shangrila: Seefront, 2 + 3 slaapkamers; sommige DSTV.
Onderdak parkering. Braaiplek, winkel, wassery.
Superwaarde.

082 8212601 /012 006 1064
www.shangrilaholidayflats.co.za

Hartenbos Woonstel

Puik selfsorg woonstel. Stap na strand
Skottel TV. Onderdak braai op patio
Slaap 1-6. Baie gewild. Beste tarief heel jaar

Kontak: 044 695 0219 / 082 641 4092

Selfsorg akkommodasie met: \d_____
Saal, herberg, kothuise en MAJUBA

kamp staanplekke.
NUUT: 4x4 baan, bergfiets/wandelroetes.
Ideaal gele€ op die N11, 3 ure vanaf Pretoria.

Skakel Theuns Snyman by 079 274 7978

Natal Suidkus - Southport

Lekker, gerieflike selfsorg tuinwoonstelle te huur
vir vakansie.Ten volle toegerus. Loopafstand
van die see, braaigeriewe, see uitsig, DSTV ens.
Kom ontspan in ’n rustige stil omgewing!

Kontak Hendrie: 072 932 1070

MIDWAY VERSORGINGSENTRUM

Kwaliteit sorg vir Alzheimers en Demensie-pasiénte

Kontak: Sharon Jansen van Rensburg
082 441 6840 * midwaycare@mweb.co.za
www.midwaycare.co.za * Faks: 086 689 8892
Posbus 11467, TIEGERPOORT, 0056

PLAAS WINDHOEK KAMPEERTERREIN
by BLOEMFONTEIN

Dagbesoek/Groepe, Akkomodasie, Kampeer,
Troues/Funksies. 230 ha vrye natuur: stap in veld,
rantjies klim, swem in klipdam, windbuks skiet,
speelparkie, braai- en kombuisgeriewe, MARKIESTENT!

Skakel Gertrud by 083 708 4044
www.farmwindhoek.co.za

SUIDKUS MARGATE

Loopafstand van hoofstrand.
2 Slaapkamer - 6 persone. See- en brander-uitsig
van balkon. 2 x onderdak parkering

Skakel Liezl vir tariewe 082 788 9304 of
skakel of sms Thys: 082 921 1922

LOUIS TRICHARDT

Konsentrasiekampdag

Op 15 Junie 2021 het 'n klompie
bittereinders van AP Kerk Louis
Trichardt bymekaargekom om
Konsentrasiekampdag van 16 Junie
te vier. Dit was bitter koud en die
kampvuur het hoog gebrand om die
koue ledemate 'n bietjie warm te
maak. Daar is geopen met Skriflesing
en gebed, waarna ds. Wynand van
der Westhuizen statistieke van die
konsentrasiekampe met ons gedeel het.

Daarna is verhale voorgelees van
Boervrouens wat hierdie hel van

die kampe deurgemaak het. Ons

kon ook luister na 'n voorlesing van
Emily Hobhouse, wat uit haar pad
gegaan het om die toestande in die
kampe te verbeter. Die aanklagte teen
die Boervrouens, dat dit hul eie skuld
was vir die slegte behandeling en vir
hul kinders se sterftes, is ook onder die
loep geneem en weerlé deur harde

feite wat enige Engelsman skaam % Ds. Wynand, oom Hennie [ Abrie Wepenar on & pa,

v ]

sal maak. ¢ Olivier en Theo Lordan Oom Gert Wepener

‘n Interessante stukkie geskiedenis is deur oom Hennie Olivier aan ons vertel. Sy ouma was in die
konsentrasiekamp te Merebank, naby Durban. Daar het die kampowerhede geblikte vleis met hakies
en stukkies glas in, aan hulle vitgedeel. Hulle het hierdie stukkies glas en hakies bewaar om hul
verskriklike verhaal met hulle kinders en kindskinders te deel. Oom Gert Wepener het afgesluit met 'n
gedig van C Louis Leipoldt, waarna hy ook vir ons 'n gebed gedoen het. Daarna het ons die vierde
strofe van “Die Stem” gesing.

Die aand is afgesluit met 'n stukkie braaivleis en heerlike mieliepap en potbrood. Dit was 'n
onvergeetlike ervaring. Ons sé dankie aan al die “bittereinders” wat saam met ons hierdie dag weer

in herinnering geroep het.

Ingestuur

Gemeentenuus - ons wil graag van u hoor!

Stuur asseblief alle gemeentenuus in Microsoft Word-formaat aan ons. Nuusbrokkies moet nie langer
as 300 woorde wees nie en ook nie ouer as ses maande nie. Ons wil graag foto’s saam met u berig
plaas. Stuur dit asseblief apart aan en nie as deel van die Word-dokument nie. Ons benodig die
oorspronklike, hoé resolusie foto’s. Stuur u gemeentenuus na boodskapper@apk.co.za vir plasing.

SUIDKUS VAKANSIEVERBLYF

ST IVES, Uvongo, Suidkus *Slaap 4-6
SUNTIDE ILLOVO (1-8 Des & 8-15 Des) *Slaap 6
UMZUMBE CHALETS (naby Hibberdene)
(8-16 Des & 16-24 Desf,*Slaap 6

Skakel Jopie du Plessis Eiendomme by
082 858 7047 of e-pos: jopiedupl@gmail.com

Voornemende en huidige PUK-studente

Drie en-suite gemeubileerde kamers en twee
gemeubileerde eenslaapkamer woonstelle.
1,5 km van NWU-kampus, elektriese omheining
en reaksie sekuriteit met veilige parkering.

Kontak Willem Davel: 082 338 7386 of
Mias van der Ryst: 083 229 1951

Hartenbos
vakansie-akkomodasie

Marjohandie Woonstel: 3 slaapkamer, 2 badkamer,
oopplan kombuis en leefarea. Slaap 6 persone. DSTV,
wasmasjien, skottelgoedwasser, tuimeldroeér, onderdak
ingeboude braai. Loopafstand van die see.

Die Huisie: 3 slaapkamer, 2 badkamers, oopplan

verskuifbare braaier. Loopafstand van die see.

Bring eie bad- en swemhanddoeke.
Geen troeteldiere of bediendes nie.

Kontak Cornelle 082 377 4896

kombuis en leefarea. Slaap 6 persone. DSTV, wasmasjien,

2023

DV - VOLGENDE
STUDIETOER NA
EGIPTE/ISRAEL

& TAVA

“0u Spore - Nuwe Wez"
Hou 2023 in gedagte. By die AP Akademie
word alreeds beplan vir die volgende
studietoer. Studente, predikante, lidmate,
vriende en familie is almal welkom.

Toerleier: Prof. Gerrit Smit
(gerrit.smit@apa.ac.za)

Die Boekwinkel

LIG IN DUISTERNIS UITGEWERS

Het jy geweet ons publikasies kan ook aanlyn bestel word?
Gaan loer gerus by www.apk.co.za/boekwinkel/

“‘ﬂ
/Q '.Q >
quggi V7

\"Iﬁ!/'

VOLKSHULP 2000

Volkshulp 2000 is ‘'n geregistreerde,
nie-winsgewende welsynorganisasie wat
na hulpbehoewende volksgenote omsien.

Volkshulp 2000 ontvang geen hulp van die
Staat of buitengewoon groot ondernemings
nie. Ons is ten volle afhanklik van donasies
en ander skenkings deur volksgenote.
Hulpbehoewende volksgenote se getalle
neem toe. Gesinne, kinders en bejaardes
is die slagoffers van omstandighede
buite hulle beheer. Ons doen ‘n beroep op
volksgenote om ons te help om die toenemende
nood te bestry. Belastingkortingsertifikate is
op aanvraag beskikbaar.

Straatadres:
Steadlaan 246, Queenswood, Pretoria

Tel. nr.: 012 755 8201/2,

Posadres:
Posbus 11824, Queenswood 0121

Bankbesonderhede:
Tjekrekeningnommer: Absa 10176514,
takkode: 632 005

BLOKKIESRAAISEL ANTWOORDE: JULIE/AUGUSTUS 2021, BL. 19

By voorbaat baie dankie vir u bystand

NEWCASTLE

Hendrik Adriaan Potgieter
(Gebore 1 April 1955, sterf 2 Februarie 2021)

Hendrik, staatmaker lidmaat van die AP Kerk
Newcastle, gelowige, gesinsman en volksman.
Sy heengaan is 'n groot verlies vir die kerk en
die volksaak.

Tydens 'n roetine mediese ondersoek in 2019
word 'n klein kolletjie op Hendrik se een long
opgemerk. Dit sou as longkanker gediagnoseer
word en Hendrik se lewe verander. Hy het

eers goed gereageer op die chemoterapie en
bestraling, maar in laat 2020 het die kanker sy tol
begin eis en Hendrik se gesondheid het verswak.

Hendrik was 'n leier, ‘'n man wat vir geen taak sou terugdeins nie. Die woord hardwerkend, kan nie
sy lewe genoeg beskryf nie. Hy het nooit teruggestaan as daar werk was nie. Hendrik en Matilda het
jaar nd jaar die vleistafel by die basaar hanteer. As daar by 'n kerkfunksie vleis gebraai moes word,
kon jy op sy knoppie druk en die vleis was gereél en gebraai.

Selfs tydens sy kankerbehandeling sou Hendrik werk asof daar niks met hom fout was nie. 'n Mens
het hom nooit hoor kla nie — hy was altyd net positief. Hy dien ook vir etlike jare as ouderling op die
kerkraad. Hendrik was baie bekend in die Utrecht-omgewing, veral ook in landboukringe. Hy is op
Utrecht gebore, het daar grootgeword en het later ook daar geboer.

Later jare het Hendrik en Matilda Newcastle toe verhuis en lidmate by AP Kerk Newcastle geword.
Hendrik was vir baie jare die voorsitter van die Utrecht-pos van die Verkennersbeweging van Suid
Afrika. Onder sy voorsitterskap ontvang die Utrecht-pos vir 'n paar jaar die toekenning vir die beste
Verkennerspos in Suid Afrika.

Die Verkenners onderneem dikwels projekte. Met Hendrik en Matilda aan die stuur van sake, het die
voorbereiding van die projekte klopdisselboom verloop. Aan die einde van die werksaamhede was
daar natuurlik die heerlike kuier om die braaivleisvuur. Die Verkenners was veral onder Hendrik se
leiding by die Majuba gedenkplaas betrokke.

Hendrik dien ook etlike jare as voorsitter van die Majuba Geloftefeeskommitee. Weereens is geen
taak te groot of te onmoontlik nie, daar is altyd 'n weg, die werk moet gedoen word, die Woord
moet verkondig word, die Afrikanervolk moet gedien word. Hendrik het selfs op 16 Desember 2020
as baie siek man as voorsitter by die Geloftefees op Majuba opgetree en was voorsitter tot met

sy heengaan.

Hendrik was baie gelowig en positief, al sou die lewe hom nie altyd goed behandel het nie. Hy het
die kerk en die volksaak altyd eerste gestel. Hy laat 'n baie groot leemte na. Dit het God behaag om
Hendrik van ons weg te neem, en ons berus by sy wil.

Sterkte aan Matilda en die kinders en kleinkinders.

Thinus Maré

WITBANK
Dr. Hendrik en Betsie Breytenbach

Doktor Hendrik, wat 'n ongelooflike voorreg en
eer was dit vir die Afrikaanse Protestantse Kerk
Witbank om u en Betsie vir bykans 11 en 'n
halwe jaar as herderspaar by ons gemeente te
kon huisves. U lewer 'n uittreepreek op Sondag,
11 April 2021, 'n dag voor u 70ste verjaarsdag.
'n Emiritaatspreek — want u emeriteer. In
gewone Afrikaans: U gaan op pensioen. Wat 'n
emosionele preek. Wat 'n emosionele dag. Want
u weet; dit is jare se doen waarvoor u lief is en
wat u so goed kan doen en waarvan u soveel
onmeetbare kennis het wat vandag tot 'n einde
kom. Dit is verby. Die gemeente deel die emosie
maar niks kon dit meer spesiaal maak met dr.
Hendrik en Betsie se kinders en kleinkinders
voltallig voor in die kerk om vir Pa en Oupa te
kom ondersteun en die laaste amptelike preek
saam te kom afsluit vir meer as 50 jaar in diens
van die Here nie. Dit is die mooiste herinnering
wat vir altyd in dr. Hendrik en Betsie se harte
gekoester sal word.

* Dankie vir die suiwer Woordverkondiging
en besondere boodskappe wat u gelewer
het gedurende elke erediens. Dankie vir die
pragtige voorbeeld wat u en Betsie vir ons was
as gerespekteerde en geliefde herderspaar
van die kerk. In u daaglikse optrede was dit
merksaam hoe u u liefde vir God uitgeleef het.

* Dankie vir die leermeester wat u vir ons was
met elke Bybelstudie en die vergaderings
wat u bygewoon en saaklik u stem laat hoor
het. Ook waar u die vergaderings gelei het
en orde gehandhaaf en dissipline toegepas
het op u stemmige manier. Waar u die saak
sien, oordink en in kort 'n treffende antwoord
kan gee.

* Baie dankie dr. Hendrik en Betsie vir die
gasvryheid sommer met die intrapslag by die
voordeur van die pastorie. Dankie dat daardie
eetkamertafel die ope verwelkoming was
van omgee, liefde en ondersteuning. Waar
daar elke keer gekuier is rondom koek-en-
beskuitblikke met koffie en tee. Dit is daar
waar gasvryheid nesgeskop het, want jy sal dit
by geen ander plek so spesiaal kry soos by die
pastorie in Witbank nie.

Met Betsie aan die stuur van die gemeente se
susters, het ons gemeente menigte projekte met
groot sukses aangepak. 'n Ystervrou met 'n hart
van goud waarvoor jy nie maklik kon nee sé nie
en selfs harder werk as die susters van die ge-
meente en met wie almal lekker saamgewerk het.

Dit was met vreugde en ywer wat ons saam met
dr. Hendrik en Betsie in die gemeente van die
Here gewerk het. Dit is met groot waardering
dat ons kan sé ons ken vir dr. Hendrik en Betsie.
Ons boodskap: Die Here sal julle seén en julle
behoed, die Here sal sy aangesig oor julle

laat skyn en julle genadig wees; die Here sal

sy aangesig oor julle verhef en aan julle vrede
gee. Maar die woord pensioen klink oud en dit
is dr. Hendrik en Betsie beslis nie. Dr. Hendrik
het dadelik ingestem om vir 'n periode van ses
maande diens te aanvaar. Dr. Hendrik, ek glo
dat Witbank net so bly is soos Bronkhorstspruit
waar u 'n bedieningsooreenkoms het. Waar

u en Betsie geliefd is by die gemeentelede en
waar u liefde vir die saak van die Here nog nie
klaar is nie. Dit is met groot waardering van
Witbank en Bronkhorstspruit dat ons u weereens
welkom heet.

Op 16 Junie het ds. Jurie Venter die bevestiging
van dr. Breytenbach behartig met die boodskap
uit 1 Korinthiérs 3:6-7. Die leraar plant en

gooi nat, maar God laat groei. Mag God in

sy lankmoedigheid en genade die leraar van

die AP Kerk Witbank spaar, dra en verdra, en
ondanks alle foute, goeie vrug lewer sonder dat
enige plantjie deur sy toedoen, beskadig word of
verlore gaan.

Lizelle Keel

OLIFANTSHOEK

Basaar

Op 8 Mei 2021 het die gemeente van
Olifantshoek 'n reuse basaar gehou.
N& 'n ongelooflike reénseisoen in

die Kalahari, was die hande en die
beursies oop. Die ongelooflike bedrag
van R560 000 is ingesamel. Ons loof
en prys die Here daarvoor. Almal het
hard gewerk, bydraes gemaak en
ondersteuning gebied. Elke sent word
waardeer en sal aangewend word vir
die liewe Vader se werke hier op aarde. Die tafels het gekreun onder
koeke, kleinkoekies, beskuit, braaivleis, pannekoek, poeding en nog
vele meer. Baie dankie aan almal vir hul bydraes. As die Vader ons
spaar, maak ons volgende jaar weer so.

Belydenis van geloof

Twee volwasse lidmate in ons gemeente het op 13 Mei belydenis van
geloof afgelé. Ds. Johan Verdoes het die plegtigheid waargeneem.
Die gemeente heet Petra Nell en Debby Snyman welkom as belydende
lidmate in die gemeente van die AP Kerk Olifantshoek. Mag die

Here se genade vir julle genoeg wees en mag julle vlytig wees in sy
koninkryk hier op aarde.

S

Petra Nell, ds. Johan
Verdoes en Debby Snyman

Doop

Op Sondag, 30 Mei, is twee babas deur ds. Johan Verdoes gedoop. Baie geluk aan die ouers en
grootouers van Sunette Erasmus en Elanie Maritz. Dit was 'n pragtige geleentheid en die gemeente
bid hulle die Here se seén toe.

Op 20 Junie is klein Katrien Snyman in die AP Kerk van Olifantshoek deur ds. Johan Verdoes
gedoop. Al die ander kinders het ook om die doopvont gaan staan en dit was 'n pragtige
geleentheid. Wouter en Debby, mag ons hemelse Vader net vir julle vreugde laat voortspruit uit die
lewe van Katrien. Voed haar op in die weé van die Here.

S Lamprecht

\
E r - =1
T .

Ds. Johan Verdoes, Carlien, baba Bennie en Madelein Maritz met Ds. Johan Verdoes, Debby, baba
Sunette en Marthinus Erasmus s hul baba Elanie en ousus Amelia Katrien en Wouter Snyman

RUSTENBURG

Belydenis van geloof

Op 21 Februarie 2021is belydenis van
geloof afgelé deur vyf jong mense (foto).
Hierdie nuwe belydende lidmate word
deur die gemeente verwelkom en baie
seén toegebid.

Doop
Tydens dieselfde erediens is Arndt, Andries A Francé Hamnéh, Karlo Coetzee, Jan-Dré
en Bonnie de qul se fweede seu nfiie, 2 b Mitchell, Meredith Snell en Corné Snell

gedoop. Mag die ouers genade ontvang
om hulle doopbeloftes te hou.

In memoriam

Met leedwese het ons kennis geneem van lidmate wat oorlede
is, naamlik Tannie Babs Ferreira op 25 April nd jare se
gesondheidsprobleme en 'n kort siekbed. Ook Dawie Ferreira

(nie direkte familie nie) op 6 Julie 2021 aan COVID-19. Ons
innige simpatie aan hulle naasbestaandes.

Gemeentelike aktiwiteite

Andries en Bonnie de Waal met baba Arndt

N¢& die kwaai inperking van 2020 is dit asof gemeentelike
aktiwiteite nie goed op dreef kom nie, en die bywoning van
funksies swakker as gewoonlik is. Tog was die veldfliek van 26 Maart 2021 — “Die Boere gaan fliek” —

met DAAR DOER IN DIE BOSVELD en boereworsbulle 'n groot sukses en is dit goed bygewoon. Twee
gemeente-etes is op Nagmaalsondae gehou en dit was baie aangenaam, hoewel die opkoms klein was.

Op 7 Mei is die jaarlikse Boerefees wat in 2020 in die slag gebly het en uitgestel is, gehou en hierdie
fondsinsamelingspoging is baie goed deur die gemeente sowel as die gemeenskap ondersteun.
Almal is dit eens dat die gaskunstenaar, Steve Hofmeyr, hom baie professioneel van sy taak gekwyt
het. Die ete was ook uit die boonste rakke. Ons vertrou dat die jongste inperkingsmaatreéls nie die
gemeente nadelig sal beinvloed nie.

Micky Badenhorst

VERRUIM JOU BREIN

COVID-19 het 'n wesenlike impak op Suid-Afrikaners se huwelike gehad. In Suid-Afrika het aansoeke om
egskeiding sedert vlak 4 van die inperking, met 20% toegeneem. Data wat in 2019 deur Statistiek Suid-Afrika
gepubliseer is, wys daarop dat vier uit elke tien huwelike in egskeiding eindig. Die belangrikste rede wat vir eg-

skeiding aangevoer word, is: “Daar is geen liefde, respek of toegeneentheid tussen die partye nie.” (Bron: www.
solidariteit.co.za). Volgens navorsing deur die Geesteswetenskaplike Navorsingsraad en die Suid-Afrikaanse
Instituut vir Rasseverhoudinge het 60% van kinders in Suid-Afrika afwesige vaders, terwyl 40% van Suid- Afri-
kaanse moeders, enkellopend is.

SCHWEIZER-RENEKE
Om ’n leraar te groet
Op Sondag 30 Mei 2021 het dit dan ook tyd

geword vir die gemeente om hul leraar van
die afgelope 30 jaar, ds. Stephen de Villiers,
te groet toe hy sy emeritaat aanvaar het. Dit
was weliswaar ‘n mylpaal en 30 jaar van
hoogtepunte sowel as laagtepunte, wat deur
hom en die gemeente ervaar is.

Op 9 November 1991 is ds. John Stephen oy B 43
Phillip de Villiers en sy vrou Mariétte in die P
gemeente opgeneem nadat hy as leraar
daar bevestig is. Die jong gemeente met sy
180 lidmate is in sy sorg gelaat, waar hy die
opdrag om God se koninkryk te kom uitbou,
ontvang het.

Harde werk is deur hom gedoen en

vinnig het die gemeente gegroei. Met die
diamantstormloop in Schweizer-Reneke
het die barometer spoedig aangedui dat
die aantal lidmate tot naby die 700 merk
aangegroei het. Wat 'n uitdaging om so 'n
groot gemeente alleen te bedien!

Gedurende 2019 het ds. De Villiers 'n
hartklepvervanging ondergaan en mooi
herstel en sy taak aan hom opgelé weer
hervat. In Februarie 2020 kry ds. De Villiers
‘n massiewe beroerte wat hom verlam gelaat
het aan sy regterkant. Nog was sy taak nie
afgehandel nie en het ons hemelse Vader )
‘n wonderwerk laat gebeur en hom sodanig z'mman'.s”hi " oo satn o
laat herstel, dat hy reeds weer gedurende S
Augustus 2020 sy werk as predikant hervat
het. So het hy dan weer die leisels opgeneem
en tot en met die bereiking van ouderdom
65 jaar ingestem om sy emeritaat op 31 Mei
2021 te aanvaar. Op 30 Mei 2021 het hy sy
afskeidspreek gelewer, waarna die gemeente
hom op 'n afskeidsete in die kerksaal
trakteer het.

Ons wens vir ds. Stephen en Mariétte 'n
rustige aftrede toe, alhoewel hulle steeds as
lidmate van die gemeente sal aanbly.

Willem Koegelenberg Afskeidsete nd die preek in die saal aangebied

was wat geaspireer het.

m moreel-godsdienstige redes was Beyers heeltemal

gekant teen die Botha-regering se plan om Suidwes-
Afrika op versoek van Brittanje militér binne te val. Hy
was openlik daaroor en het reeds gedurende Augustus
1914 Louis Botha en Jan Smuts daaroor ingelig. Volgens
die Suid-Afrikaanse Verdedigingswet was enige optrede
van soldate buite die landsgrense onwettig. Op grond
daarvan was sy posisie as kommandant-generaal vir
hom onhoudbaar, omdat hy 'n leidende rol in die inval
sou speel, waartoe hy nie bereid was nie. Die situasie
en sy posisie het vir die gelowige Beyers 'n sielestryd
veroorsaak. Ten spyte van die onwettigheid van sodanige
skending van 'n ander vreedsame land se grense én die
teenkanting van die kommandant-generaal, het die
regering egter uit gedienstigheid besluit om met die
veldtog voort te gaan en 'n buitengewone sitting van
die Unieparlement gereél, om toestemming vir hulle
onwettigheid te verkry.

Toe die Parlementsbesluit op 14 September bekend
word, het Beyers besluit dat hy met sy gewete wil saam-
leef. Gevolglik het Beyers op 15 September
uit protes uit sy amp bedank, maar ander
offisiere afgeraai om sy voorbeeld te volg.
So ook het hy enkele dae tevore generaals
Kemp en De la Rey meegedeel dat hy nie
sourebelleer nie. Sy bedanking het egter
groot beroering onder sowel die onte-
vrede burgers, as die Engelsgesinde Afri-
kaners (Jingo’s) veroorsaak, soos ook blyk
uit die gebeure op 10 Oktober en daarna.
In sy bedankingsbrief het hy onder meer
verklaar dat Smuts se argument oor Duitse
barbaarsheid en wreedheid onwaar is en
buitendien ook nie as regverdiging kan
dien om gehoor te gee aan die Engelse se
versoek nie. Hy het daarop gewys dat die

Genl. Beyers

Die onnatuurlike en tragiese dood van drie
stoere Afrikaners tydens die Rebellie van
1914 (2) - Dr. Pieter Moller

Generaal Christiaan (CF) Beyers het tydens die Tweede Vryheidsoorlog, vanweé
sy militére bekwaamheid, van gewone burger tot assistent-kommandant-generaal
gevorder. Na die totstandkoming van die Unie-Verdedigingsmag (1912), is generaal
Beyers met die rang van brigadier-generaal deur die owerheid as kommandant-
generaal van die Aktiewe Burgermag aangestel en dit terwyl daar heelwat Engelse

Engelse self erge wreedhede tydens die Tweede Vry-
heidsoorlog teen die Boerevolk gepleeg het.

Jingo's het tot barbaarse optrede oorgegaan wat Beyers
se veiligheid bedreig het en dit net omdat hy nie, soos
Botha en Smuts, Britse belange wou dien nie. Die gebeure
op 10 Oktober 1914 tydens die Krugerdagvierings word
in die volgende artikel bespreek. Dit is wel te vermeld
dat die toespraak wat Beyers op versoek sou lewer,
sowat tien minute sou duur, maar vanweé die boewery
het dit uiteindelik sowat 'n halfuur geduur. Tydens die
pouse is hy onder meer die woorde “we will get you
your damned traitor;” toegesnou. Daarna was Beyers se
lewe bedreig. Hy kon nie eers in vrede kerk toe gaan nie
of hy is beledigings toegeslinger. Hierna het hy sy plaas
verlaat en na verskeie vriende gegaan, maar nérens kon
hy die boewe ontduik nie. So byvoorbeeld is by een huis
in die nag die roosbome platgetrap en by 'n ander die
honde doodgesteek. Ten einde laaste het hy Pretoria
verlaat en na die Magaliesberg toe gegaan. Toe sowat
200 burgers, wat ook teen die regeringsplanne gekant
was, hoor dat Beyers by Scheerpoort was,
het hulle by hom aangesluit. Hy het hulle
meegedeel dat hy weens veiligheidsredes
daar was en beklemtoon dat hy nie wil
rebelleer nie, maar eerder wil poog om die
regering op konstitusionele wyse van hulle
planne te laat afsien. lemand wat rebellie
wil pleeg, sou beslis nie s6 optree nie.

Tydens die Rebellie wat gevolg het, het
Botha en Smuts deurentyd slu en mis-
leidend te werk gegaan, maar gedurig
probeer voorgee dat hulle nie bloed wou
vergiet nie. Die gebeure het aangetoon dat
hulle baie slinks was en ook gedurig op
Beyers gespioeneer het. Op 27 Oktober sou

Vervolg op bl. 32




LOOF DIE HERE

Braam van Tonder

omeine 12:4-6 herinner ons daaraan dat hoewel

die liggaam baie lede het, ons tog almal saam deel
van een liggaam is. Liturgiese handelinge verskil op
universele vlak, omdat al die verskillende lede van die
liggaam van Christus uniek is. Daar kan dus nie 'n enkele
maatstaf vir kerkmusiek wees nie. Elke omgewing en
omstandigheid verskil. Tog gee God se Woord vir ons
duidelike riglyne waarvolgens ons aanbidding ingerig
moet word.

Psalm 100 gee opdrag dat die ganse aarde voor die Here
moet juig, en Hom met blydskap dien. Kolossense 3:16
en Efésiérs 5:19 roep ons op om mekaar te leer, met ons
liedere te vermaan en onder mekaar te sing.

Die vorige artikel het verwys na elemente en vorms van
liturgiese handelinge. Wat die gemeente moet sing en
waaruit voorgelees moet word, berus by sinodes. Ou-
derlingerade besluit oor die toepassing van tersaaklike
besluite. Die aanbidder kan met die kennis van hierdie
artikels intellektuele vrae stel oor die suiwerheid daarvan
of oor spesifieke besluite in die algemeen. Hoe moet ek
egter, as aktiewe aanbidder, op die aanbieding reageer?

Musiek in die erediens

Die musiek wat voor en na die erediens aangebied word,
is dalk een van die mees verwaarloosde aspekte van die
erediens. Musiek in die kerk kan deur orrel, instrumente
of a capella (onbegeleide sang) aangebied word, maar die
musiek voor die erediens moet in oorleg met die predi-
king gedoen word. Dit hoef nie noodwendig weekliks
by die teksprediking aan te sluit nie, maar daar moet
sinvol nagedink word oor wat gespeel of gesing word en
beide ouderlingeraad en aanbidder moet aktief daarby
betrokke wees.

Rustige orrelmusiek is meestal nie die antwoord tot
suksesvolle aanbidding nie. Dit skep 'n rustige “heilige”

Hoe moet ek op die kerkmusiek
gedurende die erediens reageer?

atmosfeer wat maklik menslike tradisie kan verafgod.
Twee voorstellings word hier geskets as voorbeelde van
beter aanbidding voor en na die erediens:

Orrel, instrumentale of klankbaanvoorspele
Binne die konteks van hierdie opskrif kan elke gemeente
met sy huidige opstelling meer sinvolle aanbidding aan-
bied. Die keuse van voorspele kan aangebied word deur
die volgende:

 Liedverwerkings van die betrokke Sondag se liturgie

« Sistematiese voorspele van Sondag tot Sondag as
kategetiese hulpmiddel met aanbidders se ingeligte
deelname

+ Liedere met geestelike of sekulére konteks wat 'n te-
matiese termyn beklemtoon

Bogenoemde kategorieé bied 'n baie groot keuse en die
meeste aanbidders behoort te kan getuig van een of
ander vorm van hierdie gebruike. Hierdie uiteensetting
poog egter om veral twee leemtes aan te dui: Daar is
nie altyd konsekwentheid tussen begeleiers, predikers
en aanbidders nie (geen doelgerigtheid nie), en “rustige
begeleiding” is nie noodwendig die antwoord vir elke
Sondag nie.

Gemeente- of koorsang

Net soos by musikale voorspele kan voorsang baie
maklik verval in 'n paar “liedjies” wat gesing word. Die-
selfde musikale kriteria geld dus ook vir gemeente- of
koorsang.

Een groot probleem met besoekende kore of sodanige
instrumentale aanbieding, is dat die bestaande liturgiese
orde verbreek kan word. Kore en ander instrumentale
aanbieding van buite die gemeente, kan 'n opbouende
bydrae lewer, mits dit in oorleg met die liturgie van die
betrokke erediens geskied. Punte vir oorweging:

« Kanbesoekende - of anders as die gebruiklike - musi-
kale bydrae die bestaande liturgiese besluit versterk?

» Besoekende of ander musikale bydrae kan ingespan
word om liturgiese besluite of 'n tematiese preekbe-
planning te versterk.

« Breuk (afwisseling) van die huidige tematiese periode
waarbinne die teksprediking aangepas word.

» Oorweeg tekste wat aangebied word noukeurig (veral
by sekulére tekste of style).

Weereens is die raamwerk breed genoeg om die meeste
kerkgroepe te akkommodeer. Dit plaas meer klem op
die aktiewe besinning tussen die kerkraad, leraar en ge-
meente. Al die lede van die liggaam moet kan getuig wat
hulle daardie betrokke Sondag(e) in aanbidding bely het.

Wat speel die orrel of instrumente

Die orrel of instrumente het grootliks 'n begeleidende rol
binne die erediens. Uit die vorige artikels is daar gekyk
na verskeie eras en kerkgroepe se aanbiddingsmetodes,
veral wat musiek betref. In die reformatoriese tradisie
was Luther die groot figuur wat bekommerd was oor die
estetiese waarde van musiek, terwyl die ander hervormers

soos Calvyn en Zwingli grootliks op die teks gefokus het
(meer hieroor in die vorige artikels).

Daar is egter drie groot verskynsels waarvoor in die
erediens geluister moet word:

1. 'n Kort voorspel van ongeveer 5 tot 10 sekondes gee
slegs die toon aan. Die gemeente reageer dus direk
op die liturg (die woorde van God).

2. Eenvoudige teenoor meer komplekse harmonieé en
instrumentale byvoegings. Eenvoudige harmonieé
dui slegs op die begeleidende rol, terwyl komplekse
harmonieé en instrumente op estetiese waarde dui.

3. Inleidings, tussenspele en naspele met komplekse
harmonieé of addisionele tematiese materiaal. Dit
bring estetiese waarde wat die konteks van die be-
trokke lied uitlig.

Kerkmusiek speel 'n belangrike, dog ondersteunende rol
gedurende die erediens. Deeglike besinning oor die aard
en doel daarvan is dus belangrik. Kerkmusiek wat Gees-
geinspireerd is, kan bydra om lidmate tot Geesvervulde
aanbidding te begelei. @

Die onnatuurlike en tragiese dood van drie stoere Afrikaners tydens

die Rebellie van 1914 (2)

Beyers 'n vergadering by Kommissiedrift (omgewing
Rustenburg), hou waartydens hy sou verduidelik
waarom hy as kommandant-generaal bedank het.
Die nag van 26 Oktober het Botha met 'n berede mag
van duisend man per trein in Rustenburg aangekom
en Beyers die volgende dag uit drie rigtings aangeval.
Beyers het opdrag gegee dat die burgers by hom nie
moes skiet nie en eerder moes vlug, wat hulle ook
gedoen het. By geleentheid het die regeringstroepe 'n
deel van die Beyerskommando vasgekeer en op hulle
geskiet, waarop die vasgekeerde burgers teruggeskiet
het, met die gevolg dat die eerste skote van die Rebellie
by Rooiwal geval het.

Ofskoon baie dinge tydens die volgende ses weke ge-
beur het, was Beyers daarna tot met sy dood op die vlug.
In verskeie skermutselinge het hyself steeds volhard
om nie broederbloed te vergiet nie. Intussen het Botha
en Smuts met hulle sogenaamde pogings tot vrede
voortgegaan en selfs oudpresident MT Steyn by hulle
onderduimse planne probeer betrek. In werklikheid het
hulle nie vir bloedvergieting teruggedeins nie en sou

nie rus voordat al die rebelleleiers uitgeskakel is nie.
Op 8 Desember 1914 is die Beyerskommando'tjie, toe
net 23 man sterk, deur regeringsmagte aan die Vry-
staatse oewer van die Vaalrivier vasgekeer. Die generaal
en sy adjudant, Jan Pieterse, het die Vaalrivier wat in
vloed was, probeer oorsteek, terwyl vanaf albei oewers
hewig op hulle geskiet is. Albei het na 'n tyd onder die
water verdwyn. Pieterse het verdrink, maar skrywer
se navorsing het hom oortuig dat Beyers aan koronére
ontoereikendheid (sy hart) gesterf het. Sy rewolwer met
nog al die patrone in, is aan sy lyk gekry, wat wys dat
hy in sy standpunt volhard het om nie broederbloed
te vergiet nie.

Op sy tipiese ongenaakbare wyse het Jan Smuts geweier
dat Beyers se geliefdes hom in Pretoria begrawe en is
hy op 10 Desember op die plaas Oersonskraal, net buite
Makwassie, begrawe. So het nog 'n stoere Afrikaner,
op vyfen veertigjarige ouderdom, roemloos en tragies
gesterf. En dit omdat voormalige Boeregeneraals hulle
rug op hulle volk gedraai het en Britse wéreldburgers
geword het!©@

Lig in Duisternis Uitgewers se jaarlikse prysuitdeling het op 23 Junie 2021
in Pretoria plaasgevind. Die gesogte prysuitdeling gee erkenning aan
skrywers wat bogemiddelde bydraes gelewer het en sodoende gehelp het
om Lig in Duisternis Uitgewers te laat groei.

Die paneel beoordelaars was baie beindruk met die hoé gehalte van die
publikasies in elke kategorie en die wenners is soos volg aangewys:

Kategorie 1 (Geestelike of filosofiese bydraes):
Woord in die hart (Deel 3: Nuwe Testament)
Proff. Izak Brink en Alwyn Swanepoel.

Kategorie 2 (Dagstukkies en/of ’n artikel in Die Boodskapper):
“Hoe verwerk 'n Christen die trauma van 'n (plaas)aanval?”
(Die Boodskapper, Maart 2020) — Prof. Johan Bosman.

Kategorie 3 (Publikasie wat nie eng-godsdienstig is nie Jeug,
geskiedenis, ens.):
Die Wit Rokkie - Mev. Annamarie du Toit.

Spesiale vermeldings (Kategorie 3):
Dagstukkies in die Kerkjaarboek 2021 met die titel # Brandende Hart -
Ds. Martin Jordaan (Mei 2021) en ds. Schalk Strauss (Februarie 2021).

L
tﬂ

. Lee Greyling en mev. Annamarie du Toit

Al die wenners by die Lig in Duisternisprysuitdeling
JE' Voor v.l.n.r.: Ds. Martin Jordaan, prof. Izak Brink, mev. Annamarie du Toit
‘8 Agter v.L.n.r: Ds. Schalk Strauss, prof. Alwyn Swanepoel, prof. Johan Bosman

Die Boekusinkel

LIG IN DUISTERNIS UITGEWERS

GESKENKIDEES! GESKENKIDEES!

Ideaal vir Verbondsonderrigklasse

Kolokwinte en kapitele bestaan uit inligtingsbrokkies
om die 1933/53-vertaling van die Bybel met groter
begrip te kan lees. Lesers kry in hierdie boekie bondige
inligting om die uitleg, samestelling, taalgebruik en
samehang van die Bybelboeke beter te begryp. Dit is
nie bedoel om ’'n verklarende rol te speel in die lees van
die Bybel nie, maar slegs enkele hulpmiddels aan te
bied om die teks van die Bybel met begrip te kan lees.

Die vernaamste inligting wat gebied word, is:

- Wat ou/vreemde woorde beteken.

* Wie die aartsvaders en stamvaders was.

« Wie die apostels was.

- Hoe om opskrifte en byskrifte te interpreteer.

*+ Hoe om die Here se Naam te verstaan.

* Hoe die konings van Israel mekaar opgevolg het.

+ Hoe die optrede van profete met die konings se
regeertydperke verband gehou het.

Hopelik sal lesers gestimuleer word om hulle eie
bestudering van die Bybel te laat verdiep deur van
betroubare naslaanbronne gebruik te maak.

COR DIRKS

E

Lig in Duisternis
T: 012 362 1390 / boekwinkel@liginduisternis.co.za UITGEWERS

Toe ek ’n tiener was (en selfs later
op universiteit), het ek gereeld
die raad gehoor dat jongmense nie
met die eerste, die beste persoon
moet trou nie, maar dat jy 'n paar
verskillende verhoudings moet hé
voordat jy in die huweliksbootjie klim.
Want, het die kamma-kennersgesé,
op dié manier kan jy agterkom wat
presies jy in 'n lewensmaat soek en
waarvan jy niks hou nie.

Ek moet erken dat ek destyds gedink
het dat dit goeie raad is, maar dat

ek nie die moed gehad het om dit

te beproef nie (kom ons sé maar

net dat ek nie maklik die prys vir

mnr. Persoonlikheid sal wen nie). Ek
het gesien hoe daar ouens is wat
eenvoudig net nie alleen kan wees
nie: As hy met die een meisie uitmaak,
dan het hy sommer binne 'n maand
iemand anders. Trouens, ek was later
oortuig dat ek maar tevrede sal moet
wees om alleen deur die lewe te
gaan - jy kan tog nie jou lewensmaat
ontmoet as jy nie eens probeer nie!

Maar op 22 het ek uiteindelik 'n nooi
gekry en op 24 het ek met haar
getrou. Ek is vandag 32 jaar oud en
ek en my vrou het twee pragtige
kindertjies. Die Here was baie goed
vir my - ek kan regtig saam met die
beryming van Psalm 68:3 sing:

Wie eensaam is, hom stel Hy in
die volheid van ’n huisgesin.




Die rede waarom ek my storie met jou deel, is omdat ek glo dat daar ’'n
beter manier van doen is. Hoewel my belewing van verhoudings op skool
anders as die meeste jongmense s’n was, was my gedagtes daaroor nie
gesond nie. Ek kan met eerlikheid sé dat ek wens ek het toe geweet wat
ek vandag weet.

Hoewel jy miskien nie gaan hou van wat ek nou sé nie, vra ek dat jy baie
mooi daaroor sal dink:

Ek dink nie die kamma-kenners se raad werk nie

As goeie raad deur 'n klomp mense toegepas word, sal daar mos baie
mense wees wie se lewens kan bewys presies hoe goed die raad is, nie
waar nie?

Hoewel mense in Suid-Afrika heelwat minder skei as in die res van die
weéreld (2019 se egskeidingsyfer was 17,6%, terwyl Frankryk se syfer 55%
was!) beteken dit nie dat huwelike in ons land oor die algemeen gesond
is nie. As jy so ’'n bietjie dieper gaan krap, sal jy gou sien dat minder
Suid-Afrikaners skei, omdat minder Suid-Afrikaners trou. Boonop trou die
gemiddelde man eers op 37 en die gemiddelde vrou op 33. As jy nog’n
bietjie dieper krap, sal jy sien dat ten minste een uit elke vyf kinders op
die ouderdom van 17 nie meer saam met beide hulle ouers bly nie.

As ek al die inligting bymekaarsit, kry
ek die idee dat al meer grootmense
maar net aangaan met dit wat hulle as
tieners en studente gedoen het en dat
hulle nie meer na ’'n lewensmaat soek
om mee te trou nie.

Ek dink jy sal met my kan saamstem
dat dit nie 'n mooi prentjie is nie. As
jy nie reeds self beleef het waarvan
ek praat nie, sal jy beslis iemand ken
wat daardeur geraak is. Daarom kan
ons met veiligheid sé dat die patroon
waarop ons dinge in Suid-Afrika tot
dusver gedoen het, nie reg werk nie.




Ek glo dat baie huwelike volgens die
verkeerde plan gebou word

In Génesis 2:20 maak die Here dit baie duidelik
dat jou lewensmaat by jou moet pas. Baie
mense maak ongelukkig asof dit alis wat die
Bybel oor verhoudings sé. Die gevolg is dat
selfs baie Christene op ’'n selfsugtige manier
oor verhoudings en die huwelik dink.

Reeds as tieners word ons aangemoedig om in
verhoudings te wees, sodat ons kan agterkom
wie by ons pas en wie nie. Wanneer ons
agterkom dat die verhouding nie meer lekker is
nie, dan beweeg ons aan. Die meerderheid van
hierdie verhoudings word klaarblyklik begin
met die gedagte dat dit nie lank gaan hou nie.

Ons oefen dus van vroeg af om romantiese verhoudings op twee
maniere te benader: Dit moet vir my lekker wees en ek kan enige tyd die
uitskietstoel gebruik om uit die verhouding te kom. Andersom gestel: Ek
soek na iemand wat my behoeftes kan bevredig en as ek nie kry wat ek
wil hé nie, beweeg ek aan.

As 'n mens op hierdie manier oor sulke “oefenhuwelike” dink, leer jy
vroeg-vroeg om selfsugtig in jou verhouding te lewe, terwyl jy glad nie
gemotiveer word om aan jou verhouding te werk nie. Dit is ’'n resep vir
seerkry en teleurstelling, nie waar nie?

Verhoudings moet opbou en nie afbreek nie

'n Wyse tannie het hierdie waarheid met ’'n beeld vir my verduidelik. Sy
het twee stukke gekleurde karton met gom aan mekaar vasgeplak en dit
’n rukkie gelos om droog te word. Sy het verduidelik dat dit basies is wat
in ’'n verhouding gebeur. Julle word aanmekaar verbind. Daarna het sy die
twee stukke karton van mekaar af losgeskeur. Soos dit maar gewoonlik
gaan wanneer jy dit doen, het die twee stukke karton nie heel gebly nie.
Op altwee kante het stukkies van die ander karton afgeskeur. Die punt

is dat ’'n romantiese verhouding nie net beéindig word sonder dat jy
littekens bykry en terselfdertyd iets van jouself verloor nie.




Dit is juis waarom mense soos Paul Washer, Marshall Segal en ander, twee
reéls vir verhoudings voorstel:

Moenie in romantiese verhoudings betrokke raak voordat jy nie
gereed is om die verantwoordelikheid van 'n huwelik te aanvaar nie -
anders is die verhouding van die begin af gedoem om te misluk.

Moenie met iemand uitgaan (of 'n verhouding voortsit) as jy nie van
plan is om met hom of haar te trou nie - onthou jy is dan besig om
met iemand anders se toekomstige man of vrou te mors.

Op ’n positiewe noot

Ek dink glad nie dat seuns en meisies nou in kloosters moet bly en dat
ons ouers vir ons huwelike moet reél nie. Ek weet egter dat tieners en
jongmense baie tyd en energie daaraan wy om iemand te soek wat

hulle behoeftes kan bevredig en dat hulle eerder daardie tyd en energie
moet gebruik om voor te berei vir die een wat God op die regte tyd sal
voorsien. En moenie ’'n fout maak nie, daar is baie voorbereiding wat
gedoen moet word! Ons moet ophou om na meneer of juffrou “perfek”
te soek en eerder daarop fokus om voor te berei, sodat wanneer ons in’'n
huwelik staan, ons goeie mans vir ons vrouens kan wees en omgekeerd.

Ons moet ook leer om die goeie kwaliteite in die teenoorgestelde geslag
te herken en te bewonder. Daarom is dit belangrik om goeie, heilsame
vriendskappe te bou, ook met mense van die teenoorgestelde geslag.

Soos ek reeds gesé het, weet ek dat daar
baie jongmense (en selfs ouer mense) is wat
ernstig van my sal verskil. Ek vra egter dat jy
mooi sal dink oor wat ek gesé het. Ek mag
glad nie maak asof my woord wet is nie. Ek
kan maar bloot saam met jou na God se wil
vra. Mag God jou lei om ’'n goeie keuse te
maak en die regte besluite te neem.

Vir meer inligting, gaan lees gerus die boek: Not Yet
Married - The Pursuit of Joy in Singleness and Dating
deur Marshall Segal. Gaan kyk gerus ook na Paul
Washer se video’s oor Biblical Courtship - daar is
altesaam vyf gratis sessies op YouTube beskikbaar.







DIE AFVALLIGE VOLK VAN GOD

In die laaste dae sal daar moeilike omstandighede wees waaronder
Woordverkondiging sal plaasvind. Die rede hiervoor is dat die duiwel Bl Eamear
'n desperate (dog vergeefse) poging sal aanwend om God se kerk
te vernietig. Die een manier is om die mense te verlei om valse

leerstellings te aanvaar en te verkondig en om Bybelse waarhede te
laat vaar en te bevraagteken.

ANTWOORDE

Hoe om die blokkie te voltooi: Sewe letters met numeriese waardes
word gegee (as kode) om die res van die blokkie te kan voltooi:
A=26; G=5; H=9; I=11; L=8; N=21; Y=12.

GENESIS 40-46

In die tronk het die Here vir Josef gesorg. Al was dinge moeilik, was Josef
dankbaar.

Op 'n dag was daar twee manne wat vreemde drome gedroom het.
Daardie drome was spesiale boodskappe van God af, maar hulle het dit
nie verstaan nie. Die Here het Josef spesiaal gehelp sodat hy vir hulle die
drome kon veruidelik.

Een van die manne is later uit die tronk vrygelaat, maar hy het sommer
vinnig van Josef vergeet. Hy was 'n belangrike man wat vir die koning van
Egipte, Farao, gewerk het. Toe Farao een nag ook vreemde drome gehad
het, het hy Farao van Josef vertel.




Hulle het Josef vinnig uit die tronk gaan haal. Farao se drome was ’'n
belangrike waarskuwing van God af. Josef het aan Farao verduidelik dat
die Here hulle sewe goeie jare gaan gee waar daar baie koring gaan wees,
maar dat daar daarna sewe jaar gaan kom waar dit baie sleg sal gaan.
Josef het aan Farao verduidelik dat hulle in die goeie jare spaarsamig
moes wees, sodat hulle genoeg kos kan hé wanneer die moeilike jare kom.
Hulle moes 'n plan maak om genoeg kos te bére.

Faroa het gedink dat dit ’n baie slim plan is. Hy het Josef aangestel

om skure te bou en die koring veilig te bewaar. Die plan het baie goed
gewerk. In die goeie jare was daar so baie koring, dat Josef nog baie
skure moes bou om al die koring te bére. Maar dit het nie vir altyd goed
gegaan nie.

Na sewe jaar het dinge skielik baie swaar gegaan, nérens was daar meer

kos nie! Selfs Josef se famile, sy pa en sy broers, het niks meer gehad om
te eet nie. Maar, omdat Josef na die Here geluister het, was daar genoeg

kos in Egipte. God het Josef gebruik om almal te help.

Toe Josef se broers hoor dat daar kos in Egipte was, het hulle daarheen
gegaan om kos te koop. Toe hulle Josef sien, het hulle voor hom gebuig.
Hulle het nie geweet dat dit Josef was nie. Hy het hulle eers getoets om te
sien of hulle jammer is oor wat hulle aan hom gedoen het - en hulle was.

Later, toe Josef alleen saam met sy broers was, het hy hulle
vertel wie hy regtig was. Hulle was eers baie bang dat hy nog

vir hulle kwaad was, maar Josef het hulle vergewe. “God het my
vooruitgestuur sodat ek ’n plan kon maak, dat ons nie van die
honger sou doodgaan nie,” het hy aan hulle verduidelik.

Josef was so bly om sy broers en sy pa weer te sien, dat hy hulle genooi
het om almal saam met hom in Egipte te kom bly. Farao het aan hulle ’n
spesiale gebied gegee waar hulle kon bly - die gebied se naam was Gosen.

God sorg vir al sy kinders, selfs al voel dit nie altyd so nie. Ons wil dinge op
ons manier laat werk, maar God het 'n groter plan - ons moet Hom vertrou.

